
Të dashur studentë dhe të diplomuar,

Kam kënaqësinë që në cilësinë e rektorit të 
Universitetit të Prishtinës “Hasan Prishtina” 
t’ju uroj mirëseardhje në revistën elektronike 
“Karriera”, revistë e cila është e dedikuar për 
ju. Universiteti i Prishtinës është institucioni 
lider i arsimit të lartë në vend, i cili, që nga 
themelimi, ka bartur mbi vete barrën krye-
sore të edukimit dhe zhvillimit të shoqërisë 
kosovare. 

Në UP vijojnë studimet më shumë se gjysma 
e numrit të përgjithshëm të studentëve të 
Kosovës, si dhe është synim i përhershëm për 
ngritje profesionale edhe i studentëve të ra-
jonit. Kësisoj, përgjegjësia e UP-së nuk përku-
fizohet vetëm te krijimi i kushteve cilësore 
për studim të fëmijëve tanë, por zgjerohet 
edhe në përgatitjen dhe zhvillimin e kuadrove 
që do t’i shërbejnë ngritjes së ekonomisë dhe 
nivelit të jetesës në vendin tonë në zhvillim. 
E revista “Karriera” është vazhdimësi e këtij 
synimi të universitetit që të shërbejë si një 
busull në karrierat e studentëve të tij.

Intervistat me udhëheqës të departamenteve 
të burimeve njerëzore, shkrimet rreth për-

gatitjes së tregut për punë, rrëfimet e suk-
seseve të punëdhënësve të kompanive më të 
suksesshme në vend, trendet e profesioneve 
të tregut të punës, këshillat për zhvillim të 
karrierës e artikujt tjerë të përgatitur për ju, 
do t’ju shërbejnë si udhërrëfyes në rrugëtimin 
tuaj drejt suksesit.

Jo vetëm kjo revistë, por edhe tryezat e or-
ganizuara me përfaqësues të tregut të punës 
nga Qendra për Zhvillim të Karrierës, krye-
sisht pas dyerve të mbyllura, kanë synuar 
të bëjnë ndërlidhjen ndërmjet studimeve dhe 
tregut të punës, duke e shndërruar kështu 
universitetin tonë në universitet të mundë-
sive.

Publikimi i kësaj reviste pikërisht në vitin e 
festimit të 50-vjetorit të lindjes së universite-
tit, vjen si një dhuratë për të gjithë ju studentë 
të dashur. Andaj, menaxhmenti ynë ju uron 
rrugëtim të suksesshëm në karrierën tuaj, 
duke uruar që dija e marrë nga ky tempull i 
dijes dhe këshillat e marra nga kjo revistë t’ju 
shërbejnë tërë jetën.

Prof. Dr. Marjan Dema

35930
STUDENTË

14
FAKULTETE

891
STAF 

AKADEMIK

300
STAF 

ADMINISTRATIV

Revista ”Karriera” është vazhdimësi 
e synimit të Universitetit të 
Prishtinës që të shërbejë si një 
busull në karrierat e studentëve
 të tij.

FJALA E REKTORIT 

Të dashur studentë dhe të diplomuar,

Është kënaqësi e posaçme që në cilësinë 
e Prorektores për Zhvillim dhe Cilësi në 
Universitetin e Prishtinës « Hasan Prishtina «  
t’ju uroj mirëseardhje në revistën “Karriera”.

Fusha e zhvillimit dhe cilësisë në Universitetin 
e Prishtinës « Hasan Prishtina «, është gjithë 
përfshirëse dhe në vazhdimësi kontribuon 
në ndërtimin e urave të bashkëpunimit me 
institucione me ndikim në zhvillimin e arsimit, 
ekonomisë dhe ndërmarrësisë në vendin tonë, 
duke mundësuar ndërlidhjen sa më të mirë të 
edukimit me tregun e punës.  

Zhvillimi dhe sigurimi i cilësisë në Universitet 
fokusohen në identifikimin e  karakteristikave 
të tregut të punës dhe përmirësimin e cilësisë 
së programeve studimore,  identifikimin 
e shembujve të praktikave të mira nga 
ndërmarrësia, sigurimin e perspektivës me 
qëllim rangimin e lartë ndërkombëtar dhe 
ndërkombëtarizimin e programeve studimore, 
rritjen e oazes së talentëve të angazhuar 
në fusha specifike e që rezulton me fitimin 
e shkathtësive të liderëve të ardhshëm të 
fushave të ndryshme të cilat determinohen 
nga tregu i punës si kërkesë e përditshme dhe 
e vazhdueshme.

Kjo nënkupton se për ata që e njohin mirë 
profesionin dhe kanë fituar shkathtësitë e 
duhura për ta ushtruar atë, kanë perspektivë 
të hapur në tërë botën. 

Universiteti i Prishtinës, punon që të zhvillojmë 
kuadër të përgatitur profesionalisht, të 
përkushtuar në punë, me shkallë të lartë 
kreativiteti dhe inovacioni, me dëshirë për 
të ndërtuar partneritet me të tjerët, që 
ndihmon veten dhe shoqërinë, që bazon punën 
e vet në fakte dhe në rezultate kërkimore, 
që ka një aftësi të lartë ndërkulturore dhe 
interdisiplinare, por ka edhe një komunikim 
modern të bazuar në vlerat më të larta.

Universiteti i Prishtinës nuk do të ishte 
këtu dhe i këtillë pa kontributin e veçantë 
të studentëve dhe të diplomuarve andaj së 
bashku do të vazhdojmë të synojmë të ecim 
pa luhatur në realizimin e objektivave dhe 
ideve të përbashkëta, për një universitet 
cilësor dhe me standarde, të krahasueshëm 
me universitete tjera prestigjioze dhe që 
plotëson pritjet e shoqërisë e poashtu ndikon 
në zhvillimin e shoqërisë.

Prof.asoc.dr. Merita Koçinaj- 
Berisha 

Ata që e njohin mirë profesionin 
dhe kanë fituar shkathtësitë e 
duhura për ta ushtruar atë, kanë 
perspektivë të hapur në tërë botën. 

FJALA E PROREKTORES

KARRIERA

Qendra për Zhvillim të Karrierës në Universitetin e Prishtinës. synon ngritjen e mundësive dhe cilësisë së shërbimeve 
për ndërlidhjen e studentëve dhe të diplomuarve me tregun e punës. Në anën tjetër, për punëdhënësit ofron promovimin 
e mundësive që ofrojnë për studentët dhe rekrutimin e tyre në praktikë dhe punësim. Aktivitetet që organizon QZhK-ja 
fokusohen në ofrimin e mundësive për rrjetëzimin e studentëve me punëdhënësit, angazhimin e studentëve në aktivitete 
ekstrakurrikulare si dhe zhvillimin e aftësive personale dhe profesionale të studentëve për aplikim në punë.

Trajnimet me module të ndryshme që zgjasin gjashtë orë në javë 
fokusohen në ofrimin e informatave dhe këshillave rreth formave 
të aplikimit për punë dhe zhvillimin e shkathtësive konkrete që e 
mundësojnë këtë proces. Modulet ndërlidhen me përpilimin e CV-
së dhe letrës motivuese, kërkesave për letër rekomandim, për-
gatitjes për intervistë pune, aplikimin online dhe të kuptuarit e qa-
rtë të konkurseve të punës, si dhe zhvillimin e shkathtësive të buta.

Me qëllim të thellimit të bashkëpunimit me tregun e punës, Qen-
dra për Zhvillim të Karrierës rregullisht organizon tryeza të 
rrumbullakëta me punëdhënësit. Tryeza e fundit shënoi edi-
cionin e pestë të tryezave të organizuara me institucione të 
ndryshme publike, private dhe ndërkombëtare nga fusha e ndër-
marrësisë, ekonomisë dhe biznesit, TIK-ut, bujqësisë dhe veter-
inarisë, ndërtimtarisë, arkitekturës dhe trashëgimisë kulturore.  

Prezantimet e profilit të kompanive, mundësive për praktikë dhe 
punësim si dhe panairet e karrierës dhe edukimit janë aktivitete, 
përmes të cilave QZhK-ja mundëson ndërlidhjen e studentëve me 
tregun e punës. Përmes këtyre aktiviteteve, studentët, përveç që 
informohen për mundësitë e zhvillimit në karrierë, kanë mundësi të 
reflektojnë mbi hapat e nevojshëm drejt planifikimit të karrierës.

Platformat e karrierës në UP si “PVK-Platforma Virtuale e Karrierës” 
dhe platforma “e-Karriera” janë krijuar me qëllim të digjitalizimit të 
shërbimeve të karrierës si dhe ofrimin e mundësive më afër studentëve. 
Platforma PVK ofron ndërlidhjen e studentëve dhe punëdhënësve gjatë 
Panairit Virtual të Karrierës ndërsa platforma “e-Karriera” mundëson 
informimin e studentëve përmes profilit të tyre në platformë mbi 
mundësi të ndryshme si dhe krijimin e CV-së dhe letrës motivuese.

Zhvillimi i aftësive të studentëve për aplikim në punë

Tryeza të rrumbullakëta me institucione punëdhënëse

Prezantimi i mundësive për studentët nga punëdhënësit.

Promovimi i shërbimeve digjitale të karrierës te studentët 

Aktivitete/ Industria në edukim

KARRIERA

Si të shkruash një 
CV pa përvojë pune?

Të fillosh karrierën tënde pas universitetit është emocionuese, por 
shumë të diplomuar e gjejnë veten në përballje me të njëjtin problem: 
keni nevojë për përvojë për të marrë një vend pune, por në anë tjetër keni 
nevojë për një punë për të fituar përvojë pune. Për fat të mirë, aftësitë që 
punëdhënësit vlerësojnë më shumë nuk fitohen vetëm në botën e punës. 
Këto janë disa nga metodat që mund t’ju ndihmojnë në tregun e punës. 

Identifikoni cilësitë tuaja më mbresëlënëse

Shkrimi i një CV-je në thelb ka të bëjë me krijimin e një fushe të pro-
movimit personal. Gjëja e parë për të bërë pra, është të kuptoni se 
çfarë jeni duke promovuar! Bëni një listë të të gjitha gjërave për të 
cilat jeni të mirë, pavarësisht nëse ato janë cilësi “profesionale” apo 
jo. A jeni një yll në futboll? Kjo tregon që jeni të mirë në punë eki-
pore dhe të motivuar. A shkruani poezi apo tregime në kohë të lirë? 
Kjo tregon që jeni krijues dhe të mirë në komunikimin me shkrim.

Hapni CV-në me një deklaratë personale

Kjo do të jetë gjëja e parë që çdo punëdhënës i mundshëm do të lexojë, 
kështu që duhet të jeni të kujdesshëm. Mbajeni shkurt dhe thjesht. Filloni 
duke prezantuar veten me nivelin tuaj arsimor dhe një aftësi të lartë ose 
dy. Do të hyni më në detaje më vonë.Sigurohuni që të përcaktoni edhe 
ato që po kërkoni. Nëse po aplikoni vetëm për një sektor, kjo mund të 
jetë specifike - “Unë po kërkoj role në PR(promovim, shitje)” - por nëse 
doni të mbani opsionet tuaja të hapura, mbajeni atë të përgjithshëm: 
“Unë jam duke kërkuar një rol i cili që do të më sfidonte për të arritur…”

Renditni aftësitë në vend të roleve

Ky është vendi ku mund të ndërlidheni me cilësitë dhe aftësitë e 
shkruara më parë. Ju mund të referoni përvoja të ndryshme në 
mënyrë që të keni shembuj të shumtë në secilin titull, me pro-
vat për të mbështetur pretendimet tuaja. Përdorimi i shembuj-
ve e bën një CV shumë më të fuqishme dhe më të besueshme!

Mos harroni aftësitë “e dukshme”

A keni patentë shoferi? Mund të përdorni një sërë paketash 
softuerësh? A jeni të mirë me media sociale? Shpesh, të diplo-
muarit lënë anash aftësitë që punëdhënësit  I dëshirojnë, sepse 
mendojnë se janë të vetëkuptueshme ose të parëndësishme.

Nëse mund të bëni diçka që mund të jetë e dobishme për vendin e 
punës, vendoseni

Trajtoni aktivitetet tuaja jashtë-kurrikulare si punë

Vetëm se nuk jeni paguar për diçka nuk do të thotë që nuk keni fi-
tuar aftësi të vlefshme biznesi nga ajo. Renditni rolet tuaja vul-
lnetare - duke detajuar kohëzgjatjen e vullnetarizmit, detyrat 
përkatëse që keni ndërmarrë dhe aftësitë që keni zhvilluar

Maksimizoni diplomën tuaj!

Diploma është një burim i shkëlqyeshëm i aftësive të transferue-
shme. Nëse keni shkruar një disertacion, atëherë mund të flisni 
për aftësitë tuaja të kërkimit. Mos bëni gabim e të lëni hapës-
ira bosh në CV tuaj vetëm sepse ju mungon përvoja e punës.

Jepni CV-së pak personalitet!

Keni vrapuar në një maratonë? Keni fituar ndonjë çmim? Jeni hedhur 
me parashutë? Vendoseni atë në CV-në tuaj.Të dallohesh nga turma 
dhe të lësh përshtypje është një nxitje e madhe drejt intervistës.Qëll-
imi këtu është thjesht të lësh përshtypje, jo të bindësh punëdhënësit që 
hedhja nga një aeroplan të ka përgatitur ty për vendin e tyre të punës!

https://www.topuniversities.com/blog/how-write-great-cv-no-wor-
k-experience 

Melita Ymeraga, 
Partnere menaxhuese në Melita & Partners 

Melita & Partners është kompani private, e 
themeluar në vitin 2010, me qëllim t’u ndihmo-
jë kompanive drejt transformimit digjital dhe 
implementimit të sistemeve financiare. Kom-
pania bën ofrimin e shërbimeve të ndryshme 
të konsulencës, e fokusuar kryesisht në bizne-
set e vogla dhe të mesme (BMV), me shtrirje 
rajonale, duke ofruar shërbime në Kosovë, 
Shqipëri dhe Maqedoninë e Veriut. Numri i të 
punësuarve është 15, 8 femra dhe 7 meshkuj. 
Për të kuptuar më shumë rreth profilit të 
kompanisë, mundësive që ofron kjo kom-
pani për studentët dhe të diplomuarit tanë 
dhe kriteret e punësimit,  kemi bisedu-

ar me  partneren menaxhuese në “Mel-
ita & Partners”, znj. Melita Ymeraga. 
Znj. Ymeraga na përshkroi rëndësinë e tran-
formimit digjital në zhvillimin e biznesit. 
 “Qysh nga viti 2010 kemi ndihmuar mbi 700 
biznese drejt transformimit digjital të indus-
trive të ndryshme, si kompani ndërtimore, 
prodhues, rrjetit të franshizave, shitje me 
pakicë, OJQ. Kjo ndikon drejtpërdrejt në zh-
villimin dhe rritjen e biznesit, pajtueshmërinë 
me kërkesat ligjore tatimore, lehtësinë e qa-
sjes në kapital dhe transparencë”, tha ajo.
Gjatë bisedës, znj. Ymeraga na njoftoi edhe 
me procesin e rekrutimit të stafit. “Procesin 
e rekrutimit e zhvillojmë në disa drejtime,  me 
shpalljen e vendit të lirë të punës në porta-
le të ndryshme në Kosovë, me identifikim të 
talenteve gjatë trajnimeve që ne mbajmë apo 
ngjarjeve të ndryshme si dhe me rekoman-
dime nga partnerë të ndryshëm,” shtoi ajo.
Ajo thekson se punëtorët e rinj rekrutohen 
përmes shpalljes se konkursit, testit me 
shkrim, intervistës gojore dhe punës pra-
ktike njëmujore. Znj. Ymeraga tregon se 
përzgjedhjen e kandidatit më të mirë e bëjnë 
së pari duke ofruar testin me shkrim dhe 
pastaj intervistën gojore. Ajo shpjegon se 
nëse një kompani do të ketë sukses duhet 
edhe të mbajë trajnime, të cilat e ngritin 
performancën e punëtorëve të rekrutuar. 
“Secili nga kandidatët që i bashkohet ekipit, 
së pari kalon nëpër programin e praktikës 
në punë, e cila fillon me trajnimin praktik 
në përdorimin e QuickBooks. Varësisht 
nga objektivat e kompanisë, përcaktohen 
trajnimet specifike për secilin punëtor. Disa 
trajnime ofrohen brenda kompanisë dhe 

disa të tjera përmes organizatave profe-
sionale siç është Shoqata e Kontabiliste-
ve – SCAAK, certifikimet ndërkombëtare në 
QuickBooks, certifikimet ndërkombëtare 
për konsulencë dhe të IT-së”, thotë ajo.
Ajo, po ashtu, thekson se shkathtësitë e 
komunikimit, të menduarit kreativ, fleksi-
biliteti dhe motivimi, njohuritë e gjuhës an-
gleze, njohuritë e profesionit, aftësitë ana-
litike janë disa nga aftësitë bazë që duhet 
t’i posedojnë punonjësit që i rekrutojnë. 
Sa i përket programit të punës praktike për 
studentët dhe si administrohet, znj. Yme-
raga i tregon detajet. “Programi i punës 
praktike zakonisht ofrohet për kandidatët 
që synojmë t’u ofrojmë punë, të cilët i kemi 
intervistuar paraprakisht. Praktika zakonisht 
zgjat një muaj dhe pastaj pason një vlerësim 
i përgjithshëm i kandidatit. Nëse vlerësimi i 
përgjithshëm është i mirë, atëherë i ofrohet 
kontrata e rregullt e punës”, shpjegon ajo. 
Në fund, ajo na tregon edhe për kontributin e 
saj drejt zhvillimit të të rinjve, përmes progra-
meve të ndryshme të mentorimit. Ajo tani men-
toron studenten e Universitetit të Prishtinës, 
Teutë Gërguri, përmes iniciativës së quajtur 
“Mentoring our Future”, që do të zgjatë 8 muaj. 
Se çka vlerëson më së shumti znj. Yme-
raga tek një praktikant dhe këshillat që 
do t’i ofronte për t’u përshtatur me kul-
turën e punës, ajo si përfundim tha: 
“Ne vlerësojmë shumë entuziazmin dhe 
motivimin e praktikantit, sidomos kur ata 
kërkojnë që të përfshihen në takime dhe 
punëtori profesionale. Kjo na bën me dije 
që dëshirojnë të marrin përgjegjësi të reja. 
Punonjësit entuziastë kanë një ndikim pozi-
tiv në organizatën në tërësi”, përfundoi ajo.

Donjeta Kastrati, 
QuickBooks Specialist - Business Solutions

Performanca e treguar gjatë programit të pra-
ktikës ka bërë që unë të jem pjesë e Melita&Par-
tners. Sa u përket aftësive dhe shkathtësive 
që janë vlerësuar më shumë për të më ofruar 
pozitën e punës, mendoj që kanë qenë: njohu-
ritë profesionale, aftësitë analitike, komu-
nikuese, përmbushja e detyrave me kohë, etj.
Programi i praktikës që zhvillohet te Meli-
ta&Partners është një mjet shumë i rëndësish-
ëm për orientimin e studentëve në drejtimin e 
duhur profesional, duke i pajisur ata me njohu-
ri praktike dhe përvojë reale për kërkesat e 
përditshme të profesionit. I tillë kaqenë edhe 
për mua, e që nga ky program unë tanimë jam 
pjesë e stafit të rregullt të Melita&Partners. 

Nga stafi profesional i Melita&Partners kam 
arritur të mësoj gjëra që do të më ndihmojnë 
shumë gjatë përpjekjeve të mia të mëtutjes-
hme, jo vetëm për zhvillim profesional, por 
edhe atë personal. Përvoja e zhvilluar në 
fushën e kontabilitetit dhe financave, trajni-
met e vazhdueshme profesionale në fushën e 
taksave dhe tatimeve, menaxhimit, zhvillimit 
të aftësive të buta, krijimi i rrjetit të konta-
kteve me njerëz profesionistë e deri te kon-
trata e rregullt e punës, janë vetëm disa nga 
përfitimet e shuma të marra gjatë programit 
të praktikës, prandaj nuk kam si ta konside-
roj ndryshe këtë program, përveç se si një 
përvojë të jashtëzakonshme. Përndryshe, 
unë jam ish-vullnetare e Qendrës për Zhvil-
lim të Karrierës në Universitetin e Prishtinës.

Rina Neziri, studente në Fakul-
tetin e Filologjisë, dega Gjuhë 
dhe Letërsi Gjermane,

Universiteti i Prishtinës 

“Hasan Prishtina”

Arsyeja pse zgjodha të studioj gjuhën 
gjermane është se qysh në fëmijëri kam 
mësuar gjuhë të huaja.Përkundër që ki-
sha njohuri dhe aftësi në lëndë të tje-
ra, e vlerësova më të arsyeshme këtë 
zgjedhje, për shkak të mundësive të in-
tegrimit më të lehtë në tregun e punës. 
Më tërheq shumë puna në mësimd-
hënie, andaj po synoj të kryej fillimisht 
praktikë profesionale në mësimdhënie.

Në të ardhmen, veten e shoh duke dhënë 
dije dhe duke përfituar njëkohësisht 
nga gjeneratat e ardhshme. Momen-
talisht, po i vazhdoj studimet por 
edhe punoj me orar të shkurtuar në 
një kompani që ofron shërbime të ja-
shtme për përkujdesje ndaj klientëve. 

Dua Basha, studente e degës së 
Arkitekturës,

 Universiteti i Prishtinës 

“Hasan Prishtina”

Arkitektura për mua nuk ka qenë 
vetëm një drejtim i studimit, po gjitha-
shtu edhe profesion, në të cilin lidhen 
të gjitha gjërat, me të cilat unë kam 
dëshirë të merrem në të ardhmen. 

Më e bukura ndër këto është vetë arti. 
Nuk kam qenë pjesë e ndonjë praktike 
në lidhje me drejtimin që e studioj, por 
shpresoj që në përfundim të studime-
ve do të angazhohem në këtë aspekt. 
Shpresoj që praktikat që do t’i kryej do 
të kenë shumë ndikim pozitiv në lidhje 
me zhvillimin e karrierës sime.Vendi 
ynë ka shumë nevojë për ndryshime sa i 
përket arkitekturës, ndaj kam synim që 
të kem impakt pozitiv në këtë drejtim. 

Flaka Fazlija, studente në Fa-
kultetit Juridik,

 Universiteti i Prishtinës 

“Hasan Prishtina”

Një prej arsyeve më të forta që me 
ka shtyrë ta studioj drejtësinë ka 
qenë fryma patriotike në të cilën 
jam rritur. Gjatë studimeve edhe 
kam punuar, por edhe kam mbajtur 
punë praktike në fushën e gazetari-
së si dhe në fushën time të studimit.

Kam bërë punë praktike në kuadër 
të kodit civil, në të cilën kam fituar 
njohuri në fushën e të drejtës civi-
le. Në të ardhmen e afërt mendoj 
të vazhdoj studimet jashtë vendit 
në fushën e së drejtës humanitare. 

Anita Krasniqi, studente në Fa-
kultetin Juridik, 

Universiteti i Prishtinës 

“Hasan Prishtina”

Dëshira e madhe për të qenë pjesë e 
sistemit gjyqësor të vendit tim më 
ka bërë të filloj studimet në Fakulte-
tin Juridik. Se fundmi, kam mbajtur 
praktikën në Administratën Tatimore. 

Nga praktika në këtë institucion kam 
përfituar njohuri bazike në punën e 
institucioneve shtetërore në Koso-
vë.Në të ardhmen, e shoh veten në 
profesionin e prokurores, meqë sy-
nimi im është luftimi i krimit si dhe 
vendosja e drejtësisë në vendin tim.

Vesa Kelmendi, studente në 
Fakultetin Ekonomik, Banka, Fi-
nanca dhe Kontabilitet,

Universiteti i Prishtinës 

“Hasan Prishtina”

Kam qenë gjithmonë e interesuar për 
sferën e ekonomisë, prandaj dhe kam 
dashur që të studioj dhe të thelloj di-
turitë e mia në këtë lëmi. Kam kryer 
praktikë në fushën time, në një kom-
pani amerikane për konsulencë në 
kontabilitet “RLN Advisors” dhe kam 
pasur përvojë 6 mujore në ProCredit 
Bank si bashkëpunëtore e jashtme.

Këto përvoja më kanë dhënë mundësi të 
zgjeroj njohuritë e mia, të vë në pra-
ktikë teoritë e mësuara në fakultet dhe 
po ashtu më kanë aftësuar profesiona-
lisht. Unë veten time në të ardhmen e 
shoh te kyçur në financa/auditim, në 
sektorin bankar, privat ose atë publik.

Albert Haliti, student në 
Fakultetin Juridik, niveli master,

Universiteti i Prishtinës 

“Hasan Prishtina”

Ajo që më ka shtyrë të zgjedh këtë drej-
tim ka të bëjë me faktin se që nga shkolla 
fillore kam shprehur interesim t’i njoh 
ligjet. Kam mbajtur disa praktika, si në 
Gjykatën Kushtetuese, Universitetin 
e Prishtinës etj., të cilat kanë ndikuar 
jashtëzakonisht shumë  në aftësimin 
tim profesional, për të kuptuar nor-
mat juridike dhe interpretimin e tyre.

Në të ardhmen, e shoh veten si pjesë 
përbërëse të një institucioni, qoftë 
sistemit gjyqësor, prokurorial apo 
edhe në Odën e Avokatëve, në mënyrë 
që të kontribuoj në zbatimin e ligjit 
për të krijuar siguri të qytetarëve. 

Shkurte Hodolli, studente në 
Fakultetin Juridik,

 Universiteti i Prishtinës 

“Hasan Prishtina”

Jam nënkryetare e Këshillit të Vepri-
mit Rinor Lokal në Podujevë dhe pra-
ktikante vullnetare në Qendrën e për 
të Drejtat e Njeriut të Universitetit të 
Prishtinës ku mbaj pozitën si PR dhe 
Researcher.

Së fundmi jam përzgjedhur si dele-
gate në Global Goals Model United 
Nations 4.0 që do të mbahet në Ban-
gkok të Tajlandës në korrik të 2020. 

Në kuadër të “Southeast Europe Peace 
Summit” të mbajtur në Tiranë nga Fede-
rata e Paqes Universale, jam dekoruar 
me titullin “Ambasadore për Paqe” për 
të gjithë të rinjtë e Republikës së Ko-
sovës. Ky fakt më bën të ndjehem kre-
nare sepse e konsideroj si një shtytje 
për realizimin e qëllimeve të tjera.

Florent Kuçi, student në Fakul-
tetin e Filologjisë, Gjuhë dhe 
Letërsi Angleze,

Universiteti i Prishtinës 

“Hasan Prishtina”

Prej fillimit të studimeve të mia, më 
ka pëlqyer të bëhem mësimdhënës i 
gjuhës angleze. Gjatë studimeve, kam 
qenë pjesëmarrës në trajnime të shu-
mta që kanë të bëjnë me fushën time 
të preferuar. Gjithashtu, angazhohem 
shumë si vullnetar, në mënyrë që 
të pajisem me më shumë përvojë. 

Në vitet e kaluara kam punuar si kës-
hilltar kampi në OJQ-në “TOKA”, si dhe 
për Ministrinë e Diasporës. Këto përv-
oja më kanë ndihmuar të punësohem 
si mësimdhënës i anglishtes në një 
kurs të gjuhëve të huaja. Jam shumë 
optimist se do të vazhdoj të aftëso-
hem profesionalisht pas diplomimit! 

Murali tek Departamenti i Kimisë

Murali tek Qenda e Studentëve

Lundrim Sadiku, student në Fakultetin e Filologjisë, drejtimi 
Gjuhë dhe Letërsi Angleze

Jeta studentore karakterizohet me shumë të mira e sfida. Shoqëria e re, 
ambienti i ri, profesorë të rinj, gjithçka ndryshon kur studimet fillojnë. Pe-
riudha e studimeve karakterizohet shpesh edhe nga stresi, mirëpo studen-
tët gjithmonë gjejnë mënyra ta menaxhojnë këtë situatë. Është shumë e 
rëndësishme që ne si studentë të dimë se kur përjetojmë stres gjërat nuk 
janë aq keq sa ne i bëjmë në mendjen tonë. Zakonisht ne krijojmë probleme 
në kokat tona, probleme të cilat as që ekzistojnë në jetën tonë. Ky grafit 
më inspiron kur ndjej stres dhe ankth si shkak i studimeve, provimeve, etj. 
Mënyra më e mirë që të menaxhohet stresi është duke bërë diçka që ty me 
të vërtetë të pëlqen. Lejojeni veten të bëni aktivitetin që ju sjell më së shumti 
kënaqësi, sepse vetëm në këtë mënyrë e largoni mendjen nga problemet 
dhe mbusheni me energji për të vazhduar tutje. Është shumë e natyrshme 
të ndjeheni të lodhur apo të stresuar nga studimet, mirëpo gjithmonë duhet 
të mbani mend se problemet nuk janë të pazgjidhshme. Bisedoni me një 
shoqe apo shok të ngushtë dhe do ta vëreni sa shumë ndryshojnë gjërat.

Fjolla Pelaj, studente në Fakultetin e Shkencave Matema-
tike-Natyrore, Departamentit i Fizikës

Unë jam fizikane në kërkim të një të panjohure që e quaj jetë, dhe jo vetëm 
unë. Brenda një laboratori të madh jo të panjohur, të ndërtuar shumë kohë 
më parë e të quajtur Tokë, unë marr e jap të zbuloj çdo ditë nga pak, sa 
nga vetja, aq edhe nga jeta. Unë pa hezitim e quaj veten shkencëtare të 
jetës sime, jo pse edukimi im më jep këtë emër, por sepse të tillë jemi të 
gjithë.  Ne rrekim për të zbuluar çdo ditë nga pak nga eksperimentet që 
bëjmë me jetën e me ato të cilat ajo bën me ne, apo jo? Rrekim për të 
zbuluar ato elemente përbërëse të një komponimi të gjatë, që e quajmë 
zinxhir ngjarjesh jetësore. Unë jam e lirë të shtoj elementin “guxim” për 
të prodhuar fitore, shtoj elementin “mund”, sado që kohë më merr e duket 
sikur bëj përpjekje të kota nganjëherë, aq më afër formulës më sjell. Këtë 
përzierje nuk e kam ndërmend ta ndal, edhe po mu lodhen duart, këmbët 
a sytë, misionin tim si shkencëtare në këtë laborator do ta bëj të mundur! 
Ky është mbase vizioni i idealizuar i asaj që do të thotë të jesh shkencëtar: 
një frymë e lirë dhe krijuese që përkulet vetëm te misteret e shkencës 
dhe nuk kushtëzohet nga kufizimet e një strukture karriere. Pasioni për 
shkencën është thelbësor, por kërkesat e strukturave aktuale të karrierës 
akademike kërkojnë diçka më shumë se dashuri të pastër. Kërkojnë punë 
e përkushtim të madh. Kërkojnë eksperienca të reja, njohje të gjithan-
shme. Sa më shumë eksperimentojmë, aq më afër zbulimit do të jemi! 

Si më inspirojnë muralet në kampusin e 

Universitetit të Prishtinës?!

NR.1, maj 2020 



Rina Cukaj, studente në Fakultetin e 
Filologjisë, drejtimi, Gjuhë dhe Letërsi 
Shqipe

O tempulli im i dijes krahëthyer!

Gjatë gjithë kësaj kohe mbushun mllef sot aq 
ndjeva sa s’m’dhimbti ma, dhe për një t‘mal-
lkuar sekondë gati besova pëshpërimën e 
përhershme “Ia dole“. Sikur arrita t‘fus gji-
nit tim shpirtplasun pak liri, po po sikur ika 
larg gjithë këtij llumi kobrash që kalbë i ka 
veç helmi tyre. Betohem n‘libra që po, por jo 
realiteti nuk harron t’m‘kap faqesh saherë fil-
loj t‘shpresoj n’diçka t’re. M‘vjen sikur t‘ishte 
mall i një dashnie e cila s‘bëri gjë pos copëz-
ash, zemrën e secilit që pati guxim t‘luante 
zemërplotë me zemërzbrazurit. Pra, diçka 
kështu ndjehesh në një nga ditët më të bukura 
të rinisë tande në Kosovë. Për çudi sot s‘kam 
sha në administratë, as kur m‘lanë t‘pres 
orësh, pasi nuk dinin të përdornin PC-në e 
krejt cka m‘duhej ishte një print koti ta mbu-
shja me nënshkrime t’kotësirave. Betohem 
që s‘kam pështy referenten e spitalit kur po 
ia merrja analizat nënës sime, t‘cilat nuk mi 
jepte pa një “mirësjellje motivuese“ e të cilën 
nuk e kuptova fillimisht pasi po vdisja të shihja 
se si do jetoj nëna ime. Bile sot nuk kam da-
shtë me sha as gjyshin e Zanës t‘cilin çdoditë 
e shaj, pasi secilën ditë kujtoj mendjeprehtës-
inë që Zana kishte dhe shkrutpamësinë e tij. 
Secilën kupë e kemi nda pasiqë mes t‘dyjave 
kurrë nuk mund të ndanin një fitues teksa sot 
me shpirtë e di që ishte ajo fituesja e vërtetë. 
Gjithë ajo kokë t‘shkëmbehej me tokë phuuuu 

burrninë e atij joburri! Ç‘po flas se, prej kur 
kokëthatit dijnë vlerën e një koke se? Kam sfi-
du veten të fal kur i kam kërku vetes të fal 
veten, nuk e di pse por disa mësime jetojmë 
për t‘i mësuar. Zanën s’kam mbrri ta falë që u 
vetëvra, por t‘paktën e kuptoj ama jo gjyshin 
që e vrau, atë kurrë… Mos ma zi për t‘madhe 
asht ba kohë prej bisedës sonë t‘fundit e e kam 
nga malli o tempulli im i dijes krahëthyer. Jeta 
s‘ka ndrru edhe aq, ngjaj me veten aty këtu 
teksa plakja dhe mungesa me vite veç rriten, 
e rritjes kam mësu mirë me ikë prej secilës 
rrugë që m’ngjante me rrugën që dikur diku 
braktisa. Por sado larg të kem ikë ka qenë e 
kot ashtu kot së koti pasi n’secilin fund të lu-
mtur këmbët m‘sjellnin te ti se te ti. E sheh 
prapseprap askush më bosh e më plot se ky 
dhe s’më mbush. Sa më rrallë që shihemi veç 
më e bukur m’dukesh, nuk e di pse kur ti nuk 
ndrron shpesh o shkolla ime e dashur, tem-
pulli i dijes sime krahëthyer. Duket që plagët 
e plasarituna t‘i kanë mbulu kur grimosë ta 
kanë të qeshurën me shpresë, sikur kanë fillu 
t‘kuptojnë ç‘është e duhur, e nevojshme dhe e 
drejt edhe femijët tu edhe pse vonë. Me këto 
murale faqeve më duket sikur kanë pikturu 
ndjenjën e dashnisë t’shprehur n‘mënyrën 
e tyre, unë nuk di cila dorë ka qitë ngjyrë 
fytyrës tande por n‘këtë murale shoh sytë e 
Zanës sime që  s‘sheh ma, e të të gjitha atyre 
Zanave tjera, përfshirë edhe veten saherë 
s’shoh zgjidhje, s‘çelë derë, s‘lëshoj za, s’z-
gjas dorë dhe arrij të dëgjoj secilën krismë 
që lëshon andrra ime tek thyhet kur krejt çka 

mvjen si forcë është t‘pëlcas. Unë jam rritë 
në një shtëpi malësore edhe pse larg malit, 
ku fjala e gjyshes peshonte më s’shumti, ajo 
m‘ka mësu që forca e femrës nuk guxon t‘va-
ret nga veprimet e një burri pak rëndësi ka 
kush është ai babi, bashkëshorti apo vëllu. Ti 
ke duar m’thoshte, ke krye ke kambë me ika 
ka të thirrë shpirti pa i thanë askujt falemin-
derit. Edhe pse rritesha pa gjyshen pasi ajo 
vdiq kur isha fëmijë gjyshja asnjëherë s’m‘ka 
braktisë m‘ka ardhë secilën herë mendimeve, 
ndjenjave dhe saherë që lëkundesha arrinte 
t’m‘kujtonte se gurët e malësisë nuk luhate-
shin për hiçgjë, por aq humbë kam n‘valët e 
këtij deti t‘çmendur të lakmisë për të qenë 
dikushi, kur dikushi që jam nuk mjafton, sa 
nuk di a do më mbysë ky detë apo une veten. 
Nuk e di pse kësaj mbramje këtë birrë nuk 
e pij n‘terasën e më të bukurit lokal n’qytet, 
por t‘kam ardhë këmbësh karshi kësaj murale 
t‘cilës nuk ia njoh as autorin pra aq ironike 
duket të jetë. Sdi pse këto gra t’përqafuara 
duken seç m‘kujtojnë Zanën dhe gjyshen edhe 
pse ato s‘njiheshin. Kjo murale m‘kujton pse 
luftoj, m’kujton t‘u jap forcë tjerave duke ve-
pruar dhe t‘mos harroj nga kush inspirohem 
kur edhe forca më kthen shpinën. Jane pla-
gët ato që na bëjnë t’kuptohemi t‘ndjehemi 
të afërt dhe të falim kur mundemi, nuk e di 
pse por mes plagësh gjejmë forcë të njohim 
veten pa gjykime, pa përbuzje, pa t‘qeshuna 
n’dërhundësh sikur kthillemi mjaftueshem për 
t‘besu në shanca të dyta. T‘paktën unë besoj 
ashtu dhe në shpirtë e ndjej se kam të drejtë.

Murali tek Fakulteti Filozofik

KARRIERA

“Përafërsisht 85% e 
punëkërkuesve në botë 
punësohen përmes rrjetit 

të kontakteve.”

- Regjistrohuni si vullnetar/vullnetare në ndonjë or-
ganizatë/institucion që ofron shërbime të ndryshme për 
komunitetin. Puna vullnetare ju mundëson që të zhvilloni 
shkathtësitë e juaja ndërpersonale, shkathtësitë e komu-
nikimit, qasjes ndaj njerëzve si dhe të njihni njerëz të rinj 
që mund t’ju informojnë për ndonjë mundësi të re për ju.
 Por, për të krijuar kontakte të reja, e rëndësishme është 
përshtypja e parë që do t’ua ofroni personave me të cilët 
dëshironi të vendosni lidhje. Gjeni një qasje të duhur, foku-
sohuni në përfitimet nga rrjetëzimi, planifikoni vetëprezan-
timin tuaj, përgatitni një fjalim të shkurtë rreth jush, foku-
sohuni në kontaktin me sy dhe buzëqeshjen, praktikoni 
zgjatjen dhe shtrëngimin e dorës suaj me palën përkatëse.
Nëse ju lejohet që aty për aty të bisedoni me personin 
e caktuar, atëherë përdorni fjalë bindëse për të për-
shkruar aftësitë dhe rezultatet tuaja. Jepni mesazhin e 
duhur, duke qenë konciz, i qartë dhe i shkurtë për për-
vojën tuaj profesionale, interesat dhe aftësitë tuaja.

  - Rrjeti i kontakteve nuk është…
1) Kontaktimi i personave kur ju keni nevojë vetëm                         
për punë;
2) Thirrja e pakuptimtë e personave që nuk i njihni;
3) Fitim i vetëbesimit se nëse e kërkoni punën nga çdo 
person që e njihni ai do t’ju ndihmojë;
4) Mos mendoni se është gjithmonë produktive.

Një nga çështjet kyçe para fillimit të kërkimit të punës është 
ndërtimi i rrjetit të kontakteve, sigurimi i burimeve të in-
formatave për karrierën, për të cilën ju jeni të interesuar 
përmes njerëzve dhe institucioneve, të cilat ndoshta edhe 
mund t’ju ndihmojnë për t’i realizuar planet tuaja në karrierë.

   Rrjeti i kontakteve njihet si art i ndërtimit të lidh-
jeve shoqërore. Është shkathtësi e mësuar që na 
mundëson dukshmëri në shoqëri dhe mundësi që 
të kemi qasje më të mirë ndaj punëdhënësve dhe të 
tjerëve, me të cilët duam të krijojmë kontakt social. 

Hulumtimet dëshmojnë rëndësinë e rrjetëzimit (krijimit të 
kontakteve) për punësim më të lehtë. Sipas hulumtimit të 
”Performance-Based Hiring Learning Systems” të re-
alizuar në vitin 2016 nga Adler Group, 85% e punëkërkuesve 
kanë gjetur punë përmes rrjetit të kontakteve. 
- Përgatitni listën me njerëz që mund t’i kon-
taktoni. Ata mund të jenë miqtë tuaj, të afërmit, ko-
legët, punëdhënësit e mëparshëm, organizatat pro-
fesionale që merren me fushën që juve ju intereson, 
çdo njeri me të cilin keni komunikuar diku ose dikur.
- Regjistrohuni në listat e emailave të shumë 
organizatave që ofrojnë shërbime për studentët 
dhe punëkërkuesit. Kështu do të jeni më afër in-
formacioneve që mund të jenë në interesin tuaj. 

Rëndësia e rrjetëzimit dhe krijimit të kontakteve

-Getty Images.

ProCredit Onboarding Process, pas të cilit kandida-
tëve të suksesshëm u ofrohet një kontratë 6-mujore. 
“Gjatë kësaj periudhe, i kushtohet vëmendje punës 
në grupe dhe përkushtimit në kryerjen e detyrave. 
Komunikimi i drejtpërdrejtë me klientët gjithashtu 
është jashtëzakonisht i rëndësishëm”, thotë ajo.

Znj Albina Metaj-Ajvazi tregon se hapi i parë ku aplikantët 
duhet të tregojnë kujdes është CV-ja dhe letra e motivimit. 

“Është  shumë  me rëndësi që ne ta dimë motivin e kandida-
tit pse dëshiron të bëhet pjesë e ekipit tonë,” thekson ajo.

Ajo shprehet se këto dy dokumente duhet të jenë 
mirë të strukturuara, të përmbajnë informacio-
ne relevante e të sakta. Letra e motivimit, si-
pas saj, është “instrumenti kryesor i përzgjed-
hjes së kandidatëve për hapat e mëtutjeshëm”.

 Aplikantët e përzgjedhur kontaktohen përmes tele-
fonit, ku rekrutuesit janë të interesuar t’i njohin më 
mirë aplikantët. Pas bisedës telefonike, aplikantët 
e përzgjedhur ftohen për testin matematiko-lo-
gjik, për diskutimin në grupe, për intervistën in-
dividuale, si dhe në fund për seancën e fokusit. 

Për më tepër, znj Metaj-Ajvazi thekson se aplikantët 
duhet të jenë të sapodiplomuar apo profesionistë me 
përvojë (jo patjetër në banking!); të kenë arritur një 
formim akademik në njërën nga fushat e studimit, 
p.sh. ekonomi, inxhinieri, shkenca sociale, shkenca 
natyrore, filologji etj.; të njohin mirë gjuhën angleze; 
të kenë interes të veçantë për të mësuar, pjesëmarrje 
aktive në trajnimet e procesit Onboarding; të jenë të 
orientuar drejt ofrimit të shërbimeve ndaj klientëve. 

Ndërsa pikat që vlerësohen më së shumti janë 
kur aplikantët janë të gatshëm për të mësuar dhe 
të përshtaten në mjedise të reja; kanë investuar 
në studimet e tyre dhe synojnë ngritjen profesio-
nale; janë të gatshëm të marrin përgjegjësi dhe 
vendime racionale; janë të ndershëm dhe të be-
sueshëm; janë entuziastë për synimet e bankës. 

ProCredit Bank ofron edhe mundësi praktike për 
studentët e Universitetit të Prishtinës. Praktikan-
tët mund të punojnë në zyre specifike të bankës me 
orar të plotë, në një periudhe prej një deri tre muaj. 
Kjo praktikë profesionale është me pagesë. Qëllimi i 
programit të punës praktike, sipas znj Metaj-Ajvazi, 
është që t’u jepet mundësi studentëve për të kon-
soliduar njohuritë teorike me përvojën praktike.

“Qëllimi përfundimtar i programit të prak-
tikës është që t’u ofrojë studentëve kompetentë 
mundësi ta përfundojnë me sukses praktikën e 
tyre dhe të fitojnë përvojë praktike të punës.”

 Ajo i këshillon studentët e nivelit BA që të angazho-
hen paralelisht studimeve edhe në aspektin profe-
sional dhe të trajnimeve, duke marrë kështu përvoja 
shtesë, përveç atyre që u ofrohen nga fakulteti. 

“Duke pasur mundësi të ekspozohen ndaj njerëzve 
të ndryshëm, duke shpalosur dhe shfaqur af-
tësitë e tyre para punëdhënësve dhe kolegëve dhe 
duke krijuar një rrjet të gjerë shoqërie, atyre u 
mundësohet që të jenë më të përgatitur dhe më le-
htë të qasshëm në tregun e punës“, përfundon ajo. 

Albina Metaj-Ajvazi,   menaxhere e buri-
meve njerëzore në ProCredit Bank

I N T E R V I S T Ë
Procesi i gjetjes së punës paraqet sfidë për secilin 
– sidomos për studentët e rinj. Duke e ditur që në 
Kosovë këto sfida janë më të vështira dhe kërke-
sat e tregut të punës po rriten, kemi intervistuar 
znj. Albina Metaj-Ajvazi, udhëheqëse e Departa-
mentit të Burimeve Njerëzore dhe Trajnimeve në 
ProCredit Bank, për të kuptuar mundësitë e an-
gazhimit të studentëve dhe kriteret e punësimit. 
Përshkrimi i procesit të rekrutimit që na dha znj. 
Metaj-Ajvazi na bëri shumë përshtypje dhe sig-
urisht më shumë njohuri për këtë proces janë të 
nevojshme për studentët dhe të sapodiplomuarit. 

“Ne jemi të angazhuar në krijimin e një ekipi 
me standarde të larta profesionale si dhe pari-
me dhe vlera të forta”, thekson znj. Metaj-Ajvazi. 

Ajo shton se punëtorët e rinj rekrutohen përmes 

Rëndësia e rrjetëzimit dhe krijimit të kontakteve

Mergesa Hasani 
Praktikante në Departamentin e Bizneseve në degën në Pejë

“Edhe pse nuk kam shumë kohë që kam filluar praktikën në ProCred-
it, gjatë kësaj kohe kam fituar një përvojë të mirë, si në aspektin profesion-
al ashtu edhe në aspektin personal të përvetësimit të shprehive të punës. 

Që në fillim të praktikës në ProCredit jam pritur shumë mirë nga stafi  i punës 
në një mjedis pozitiv dhe të gjithë kanë shprehur gatishmërinë për të më njoftu-
ar me punën e tyre. Në çdo moment ndihem e lirë të pyes për çdo gjë që më 
intereson rreth punës në Departamentin e Bizneseve por edhe më gjerë”.

Vendare Hoxha
Specialiste e kontabilitetit, Departamenti i Financave

“Fillimi i karrierës sime në bankën ProCredit ishte praktika verore, të cilën e kam 
përfunduar në vitin 2016. Ka qenë praktikë 3-mujore në Departamentin e Burime-
ve Njerëzore. Praktika në ProCredit Bank ishte një përvojë e cila, përpos ofrimit 
të aftësive profesionale, më ka mundësuar që unë dhe secili pjesëmarrës të traj-
nohet për aftësitë e buta si përgatitja e punimeve prezantuese, prezantimi i tyre 
para publikut, shkrimi i eseve dhe shumë aftësi të tjera. Pas përfundimit të progra-
mit, jam angazhuar në Departamentin e Kujdesit ndaj Klientit në kuadër të Depar-
tamentit të Klientëve Privatë dhe pastaj në Departamentin e Klientëve të Biznesit.

KARRIERA

Trendet dhe kriteret e tregut të punës

Safet Ymeri, udhëheqës i Qendrës 
së trajnimit, KEK

Unë menaxhoj planifikimin dhe ekzeku-
timin e trajnimeve, furnizimin me mjete, 
materiale dhe dokumente, inicioj iden-
tifikimin e bashkëpunëtorëve profesio-
nale si brenda ashtu edhe jashtë KEK-ut, 
menaxhoj përgatitjen, implementimin 
dhe vlerësimin e të gjitha trajnimeve. 

Gjithashtu siguroj zbatimin e sistemit 
të menaxhimit të cilësisë, përgatitjen 
e planeve të zhvillimit të stafit për 
personelin e Qendrës së trajnimit.

 Kemi ngritje të vetëdijësimit se trajni-
met shërbejnë në ngritjen e njohurive 
dhe shkathtësive për të punësuarit.  

Ne ofrojmë trajnime për të gjithë 
komunitetin në ngritjen e shka-
thtësive dhe njohurive varësisht 
nga profesioni dhe puna që kryejnë. 

Në bazë te përvojës sonë studen-
tët dhe të diplomuarit e UP-së kanë 
njohuri miropë u mungojnë shka-
thësitë. Trajnimet që ne ofrojmë u 
mundësojnë zhvillimin e shkathtës-
ive dhe plotësimin e anës teorike. 

Kaltrina Iberhysaj, Specialist Junior 
për Burime Njerëzore, Raiffeisen 
Bank; 

Jam përgjegjëse për rekrutim dhe 
përzgjedhje të punëtorëve të ri në Raif-
fiesen Bank, si dhe përgjegjëse për zh-
villimin dhe promovimin e punëtoreve 
të brendshëm. Raiffeisen Bank Kosovë 
ka për qëllim të jetë punëdhënësi i per-
zgjedhur, duke ju siguruar punonjësve 
të saj karrierë dhe mundësi profesio-
nale te zhvillimit. Mundësitë e zhvilli-
mit profesional dhe të karrierës janë 
vetëm një nga mënyrat për të siguruar 
se punonjësit i arrijnë objektivat e tyre 
në karrierë, si dhe kontribuojnë në 
objektivat e përgjithshme të bankës. 

Raiffeisen Bank përcjellë trendet ba-
shkëkohore të digjitalizimit, çdo ditë e 
më shumë po bëhet nevojë që resurset 
njerëzore t’i pasurojmë edhe më shumë 
me profile të Teknologjisë Informative 
dhe analizës së të dhënave. Aftësitë/
shkathtësitë që studentët dhe të diplo-
muarit tanë duhet t’i kenë/zhvillojnë në 
këtë fushë janë aftësitë e Programimit 
dhe Kodimit, aftësi analitike, fleksi-
bilitet, aftësi adaptimi dhe mësimi.  

Anita Kosumi Ajeti, Udhëheqese e 
Burimeve Njerëzore në Bankën për 
Biznes

Sektori bankar ballafaqohet me sfi-
da të ndryshme sa i përket trendeve 
të burimeve njerëzore si identifiki-
min e kandidatëve të duhur, punës-
imin, mbajtjen dhe motivimin e tyre. 

Niveli i kompetencave të të punësuarve 
kërkohet të jetë sa më i avancuar në 
mënyrë që banka të zhvillohet dhe të 
jetë në hap me trendet botërore sa i 
përket digjitalizimit dhe ngritjes së 
efikasitetit në shërbimet bankare. 

Unë jam përgjegjëse për  realizimin e 
strategjise të Bankës përmes ngritjes 
së produktivitetit të të punësuarve, or-
ganizimin dhe menaxhimin e Programit 
të Rekrutimit BPB Junior, ngritja e kapa-
citeteve njerëzore brenda Bankës si dhe 
zhvillimi dhe trajnimi i të punesuarve.  

Gjatë procesit të integrimit të të 
rinjve, rëndësi e veçantë i është ku-
shtuar trajnimit të tyre rreth etikës 
së punës në bankë dhe inkurajimin 
për sjelljen e ideve inovative për 
ndryshime, për të vazhduar pastaj 
me trajnimet specifike të fusha-
ve të ndryshme të sektorit bankar.

Fahrije Osmani, Menaxhere e Buri-
meve Njerëzore në Deloitte Kosova 
sh.p.k.

 

Burimet Njerëzore luajnë një rol kru-
cial në menaxhimin strategjik brenda 
kompanisë. Kjo duke filluar nga plani-
fikimi dhe punësimi i punonjëseve të 
kualifikuar (rekrutimi dhe përzgjedhja), 
nga zhvillimi i vazhdueshëm  i talentëve 
(trajnimet dhe përkrahja e vazhdue-
shme), menaxhimi i performancës, 
krijimi dhe mbarëvajtja e politikave 
të brendshme, marrëdhëniet e pu-
nonjësve si dhe kompensimi dhe përf-
itimet tjera që u ofrohen punonjësve.   

Me shpejtësinë me të cilën po ndry-
shon bota, organizatat nuk kanë më 
luksin të planifikojnë lëvizjet e tyre nga 
një gjendje e qëndrueshme në tjetrën. 
Tregu i punës mbetet konkurrues dhe 
kërkesat e organizatave pësojnë ndry-
shime të shpejta, andaj teknologjia 
dhe inovacioni janë trende në rritje në 
produktivitetin e Burimeve Njerëzore. 

Studentët dhe të diplomuarit që dës-
hirojnë të zhvillojnë aftësitë/shka-
thtësitë e tyre duhet të përqendrohen 
në zhvillimin e aftësive teknike por 
gjithsesi edhe aftësive tjera si: aftësitë 
e buta, aftësitë e të menduarit kritik 
dhe aftësitë në fushën e teknologjisë. 

NR.1, maj 2020 

Trendet dhe kriteret e tregut të punës

Leonora Kusari, Menaxhere kryeso-
re në BERZH Kosovë

Jam menaxhere kryesore në Bankën 
Evropiane për Rindërtim dhe Zhvillim 
(BERZH) për këshillime të bizneset 
e vogla në Kosovë,  ku lidhen bizne-
set lokale me konsulentët lokal dhe 
këshilltarët ndërkombëtarë të cilët 
mund të ndihmojnë në transformi-
min e një game të gjerë biznesesh. 

Nëse është një website i ri, një si-
stem menaxhimi për cilësinë, strate-
gji marketingu apo edhe një strukturë 
plotësisht e re menaxheriale, pu-
nohet me bizneset për të përcaktuar 
projektin më të mirë që i përshtatet 
nevojave të tyre,  mbështeten përg-
jatë gjithë procesit, duke përdorur 
përvojën për t’u siguruar që projekti 
të arrijë rezultatet më të mira.

 Aftësitë e kërkuara për këtë pozitë 
janë nga ato teknike pra përvoja në zh-
villimin e sektorit privat, njohja e tregut 
dhe trendeve të zhvillimit deri tek shka-
thtësitë e buta të negocimit, komuniki-
mit dhe meanxhimit të projekteve.

Donika Karaxha, Menaxhere e 
Rekrutimit të Talentëve në 

Sutherland Kosova

Jam përgjegjëse për të planifikuar stra-
tegjitë e rekrutimit në linjë me nevojat 
e biznesit dhe identifikimin e burimeve 
të talentëve potencial për punësim. 

Në fushën e rekrutimit kërkohet shu-
më kreativitet dhe zhvillim i vazh-
dueshëm për të qenë i suksesshëm. 
Është trend që roli i rekruterëve të 
mos jetë më vetëm reaktiv, por pro-
aktiv duke përdorë burimet e brend-
shme dhe të jashtme, duke përdor-
ur teknologjinë dhe rrjetet sociale.

  Për të punuar në fushën e rekrutimit, 
kandidatët duhet të kenë njohuri mbi 
menaxhimin e resurseve njerëzore, të 
kenë aftësi për të vlerësuar kandida-
tët për punësim, të jenë të organizuar, 
komunikativ, të gatshëm dhe të durue-
shëm në çdo kohë të përgjigjen në 
pyetjet që kandidatët potencial mund të 
kenë, dhe të kenë njohuri të përditësu-
ara për trendet e punësimit dhe tregun.

Në veçanti për të qenë i sukses-
shëm në këtë fushë duhet që kan-
didati ta dojë punën me njerëz.   

Valentina Gara, menaxhere e Zyrës 
për Marrëdhenie me Publikun/Ae-
roporti Ndërkombëtar i Prishtinës 
LKIA

Jam përgjegjëse për imazhin dhe re-
putacionin e kompanisë, komunikimin 
në publik si dhe për planifikimin e 
kampanjave dhe strategjive të komu-
nikimit dhe publicitetit të kompanisë. 

Një nga detyrat kryesore është me-
naxhimi i kërkesave mediale, indi-
videve dhe organizatave. Më pas 
është hulumtimi, përpilimi dhe komu-
nikimi i komunikatave për shtyp dhe 
po ashtu organizimi i eventeve taki-
meve duke perfshirë edhe konferen-
cat për shtyp, organizimet ditore, etj.

Percjellim trendet e fundit në fushën 
e aviacionit dhe jemi në hapa inte-
grues të digjitalizimit të shumicës së 
shërbimeve duke përdorur teknolo-
gjinë e fundit në aviacion.  Për të qenë 
i inkuadruar në fushën e aviacionit 
duhet përgatitje, trajnime dhe praktikë 
shtesë në aeroporte apo kompani ajro-
re, në ndermarrje tjera dhe mbi të gji-
tha kërkon kerkon perkushtim e pasion.

Nëse brenda jush keni përgjigjen 
e saktë për atë se çfarë deshironi 
të keni në të ardhmen, ateherë ja-
shtë jush keni vetëm një adresë për 
ta jetësuar atë përgjigje: Shkollimi!

Florina Lutfiu , Zbuluese e Talentëve 
dhe Specialiste e Zhvillimit në Mone-
ta MoneyGram

Përgjegjësitë e mia në Moneta Mo-
neyGram përfshijnë identifikimin dhe 
gjetjen e talentëve në përputhje me 
nevojat e kompanisë, evidentimin e 
trajnimeve për kuadrot e reja dhe 
stafin si dhe zhvillimin e programeve 
në pajtim me strategjinë e biznesit. 

Gjatë intervistave, vlerësoj vizionin e 
një kandidati për të ardhmen, komu-
nikimin, argumentimin, dhe hobit. Po 
ashtu, diskutoj edhe aspektet teknike 
si njohja e gjuhës angleze, njohuritë 
në fushën e studimit, eksperiencat 
profesionale (nëse ka), trajnimet dhe 
njohjen e programeve kompjuterike.  

Moneta MoneyGram është institucion 
financiar jo-bankar, me seli kryesore 
në Prishtinë. Secili departament në 
kompani ka specifika e kërkesa uni-
ke kur bëhet fjalë për rekrutime të 
reja. Sidoqoftë, në vlerat e kompa-
nisë sonë hyjnë përkushtimi, përg-
jegjësia dhe integriteti dhe ne jemi 
këmbëngulës të rekrutojmë kandi-
datë që sjellin me vete këto atribute.  

Programi i Talentëve në Moneta Mon-
eyGram është mundësi e shkëlqyer 
për gjithë studentët të cilët janë në 
përfundim të studimeve dhe syno-
jnë të ngriten në karrierë. Andaj, ftoj 
të gjithë të interesuarit të apliko-
jnë dhe të i bashkohen ekipës sonë. 

qëllimi i njëjtë,” thotë Do-
runtina Berisha nga “An-
glia Examinations Kosovo”.
Sa më shumë mundësi 
është çelësi për të ar-
ritur sukses. Doruntina 
shton “se edhe klasat që 
udhëhiqen me profesorë 
ndërkombëtarë, të cilët nuk 
e njohin gjuhën tonë, janë 
padyshim mënyra më e 
shpejtë dhe më e lehtë për 
ta mësuar gjuhën angleze”.
Por nëse nuk e praktikojmë 
atë që e mësojmë, pak kemi 
gjasa t’i mbajmë në mend. 
Mbajtja e një ditari apo 
një libri shënimesh, duke 
shënuar fjalët e panjohura, 
është një prej mënyrave 
më të lehta për ta mësu-
ar gjuhën angleze. “Në çdo 
orë unë e praktikoj që nx-
ënësve t’u mësohen dhjetë 
(10) fjalë të panjohura dhe 
kërkoj nga ta që orën e ar-
dhshme të kenë shkruar një 
paragraf të shkurtër, ku i 
kanë përdorur po ato fjalë,” 
thotë Flutura Kalicani, in-
struktore e TOEFL iBT në 
American Advising Centre.
Shikimi i filmave, i dokumen-
tarëve dhe i programeve të 
shumëllojshme ndihmojnë 
në të mësuarit e gjuhës an-
gleze. “Unë gjuhën angleze e 
kam mësuar nga filmat dhe 
e kam praktikuar me sho-
qërinë që kanë pasur njo-
huri të gjuhës. Për mua ka 
qenë mjaftë e lehtë për ta 
mësuar sipas kësaj forme,” 
thotë Liz Nebihi, student i 
vitit të 3-të në Fakultetin 
e Inxhinierisë Mekanike.

Cila është mënyra 
më e lehtë për ta 

mësuar gjuhën 
angleze?

Gjuha është burim themelor 
për komunikim. Përmes 
saj ne e njohim botën e 
në botë ka mijëra gjuhë të 
ndryshme. Çdo shtet ka 
gjuhën nacionale të tij, por 
gjuha me të cilën mund të 
kuptohemi kudo që shko-
jmë është gjuha angleze.
Gjuha angleze është gjuhë 
ndërkombëtare dhe është 
primare për ta njohur. Jo 
çdo individ ka aftësinë për 
ta mësuar një gjuhë të huaj 
lehtë dhe shpejt. Edhe pse 
gjuha angleze cilësohet 
si gjuha më e lehtë për 
t’u mësuar, për arsye se 
ekzistojnë shumë burime si 
shkolla të ndryshme, inter-
net e fjalorthë të ndryshëm, 
duhet t’i ndjekim disa hapa 
dhe rregulla. Gjuha angleze 
është zyrtare në 54  vende 
të botës. Ky fakt e bën 
gjuhën angleze gjuhën më 
me interesim për ta mësuar.
Por cila është mënyra më 
e lehtë për ta mësuar atë?
Ndjekja e klasave të gjuhës 
angleze dhe praktikimi i 
gjuhës me mësues ndër-
kombëtar janë dy prej 
mënyrave më të lehta për 
ta mësuar gjuhën angleze. 
“Shumica e njerëzve mëso-
jnë më shpejt dhe mba-
jnë mend më gjatë, duke u 
argëtuar në një ambient 
komod me studentë të 
ndryshëm, që i bashkon 

Sa janë të rëndë-
sishme trajnimet 
dhe certifikimet 
për zhvillim në 

karrierë?
“Armë” të fortë për të qën-
druar në hap me zhvillimet 
teknologjike dhe legjislative 
i vlerëson trajnimet e duhu-
ra në kohën e duhur znj. 
Blerina Vula, udhëheqëse 
për cilësi dhe shitje të 
trajnimeve në Qendrën 
e Trajnimeve të PTK-së.
Ajo thekson se të gjitha 
bizneset duan të kenë 
punëtorë më të mirë, pran-
daj përmes trajnimeve të 
vazhdueshme, jo vetëm që 
kanë gjasa më të mira për 
mbajtje të stafit për kohë 
më të gjatë, por po ash-
tu tërheqin edhe njerëz 
të talentuar që nga fillimi. 
“Avancimi dhe trajnimi i 
punëtorëve i jep bizne-
sit një imazh të mirë. Po 
ashtu parandalon konkur-
rentët nga përvetësi-
mi i punëtorëve më të 
mirë, duke u ofruar atyre 
mundësi për të ndjekur 
trajnime”, tregon znj. Vula.
Përveç që përfitojnë indi-
vidët në zhvillimin e karri-
erës dhe ngritjen personale 
të tyre edhe kompanitë 
nxisin të arriturat dhe re-
zultatet pozitive duke an-
gazhuar persona që pose-
dojnë certifikata specifike 
për punë caktuara.
“Një biznes asnjëherë nuk 
duhet të qëndrojë sta-
tik. Përmes vlerësimit të 

performancës dhe trajni-
meve të rregullta, një bi-
znes mund t’i identifikojë 
më lehtësi mangësitë në 
fuqinë punëtore ekzistuese 
dhe mangësitë në tregun 
e punës. Një program i 
qëlluar trajnimi i ndihmon 
punëtorët të përmirësojnë 
aftësitë e tyre. Trajnimi i 
vazhdueshëm gjithashtu i 
mbanë punëtorë të avan-
cuar ndaj zhvillimit të in-
dustrisë, për t’u siguruar 
që të gjithë ata janë duke 
e përdorur teknologjinë 
siç duhet, po nxjerrin përf-
itimet dhe po i shfrytëzojnë 
deri në maksimum të mirat 
e saj.” thekson znj. Vula.
Trajnimet e mbajtura 
dhe certifikatat e marra 
tregojnë një perspektiv të 
mirë të punëtorit. Përveç 
avansimit me të lehtë 
në tregun e punës, tra-
jnimet hapin një horizont 
njohurish të çdo individ.
"Duke u nisur nga fakti që 
për të fituar një kontratë 
pune apo më mirë të them 
për të gjetur punë në sek-
tore të ndryshme, cdo lloj 
përvoje e fituar qoftë në 
aktivitete/trajnime apo 
punë praktike është e më 
se e nevojshme” , thotë 
Orgest Topojani, student i 
Departamentit të Shken-
cave Politike, viti II, njëher-
itë praktikant në “Posta 
dhe Telekomi i Kosovës”.

Kompania “APPBITES”

Arianit Pajaziti dhe Rinor Bytyqi janë dy bash-
këthemelues të kompanisë APPBITES. Arianiti 
është përfitues i bursës së programit ERAS-
MUS për studime në Belgjikë, ndërsa Rinori në 
Berlin dhe Itali. Paraprakisht, të dy kanë punuar 
në një kompani softuerike në Kosovë. Përder-
isa kanë përfunduar studimet jashtë Kosovës 
në të njëjtën kohë, kanë ardhur me idenë që 
pas kthimit në Kosovë të themelojnë një kom-
pani te tyre. Me shumë punë, përkushtim dhe 
pa ndihmën e askujt ata arritën në pikën ku 
janë sot.  Ideja e tyre e parë në këtë kompa-

ni ka qenë krijimi i një aplikacioni për Trafikun 
Urban, për të cilin i janë drejtuar Komunës së 
Prishtinës, e cila ishte një shtytje e madhe për 
ta, pasi që në një kohë shumë të shkurtër aplik-
acioni pati një numër të madh të përdoruesve.  

Platforma “e-Karriera”, në kuadër të Qendrës për 
Zhvillim të Karrierës, është një projekt tjetër në të 
cilin kanë punuar këta dy të rinj. Pas disa projek-
teve, ata fituan bursën përmes programit të US-
AID-it dhe ishin për 5 muaj në Çikago të Amerikës. 

Një këshillë nga djemtë për studentët të cilët 

dëshirojnë të bëhen ndërmarrës të rinj, të 
provojnë çdo mënyrë të mundshme për të 
arritur sukses, edhe nëse ajo rrugë, të cilën 
e ndjekin, është e gjatë dhe e vështirë, e 
ndonjëherë edhe me dështime. Përpos njo-
hurive bazike, të cilat i fitojnë në fakultete, 
të mbajnë praktika e trajnime, të cilat do 
t’i avanconin në aspektin jashtëkurrikular. 

Programi  “Mentoring our 
Future”

Programi “Mentoring our Future” është pro-
gram mentorues i dedikuar për studentët 
kosovar, Ideja për programin në fjalë ka filluar 
nga dy studentet e UP-së,  Vjosa Morina dhe 
Biondina Rexha, pikërisht për shkak të faktit që 
gjatë studimeve të tyre kanë pasur nevojë që 
profesorët e tyre t’ua kushtonin kohën individ-
ualisht secilës por kjo ishte thuajse e pamun-
dur për shkak të numrit të madh të studentëve. 

Programi shërben si pikëtakim i profesionistëve 
dhe si hapësirë për shkëmbimin e përvojave 
me qëllim kryesor që studentëve t’iu ofrohet 
vëmendje dhe udhëzim individual lidhur me qëlli-

met e tyre profesionale, synimet e karrierës dhe 
nevojat e rrjetëzimit.Vjosa dhe Biondina fillimisht 
kanë hulumtuar se si i qasen shtetet e tjera këtij 
problemi dhe duke shikuar programe të ndryshme 
kanë vendosur ta adaptojnë këtë mekanizëm.

Duhet përmendur faktin që ata kanë hasur në 
sfida të jetësimit të programit dhe produkti final 
ka qenë ndryshe nga ideja fillestare, por njëkohë-
sisht kanë pasur edhe përkrahje nga mentorët e 
programit. Po ashtu, IPKO Foundation i ka ofruar 
përkrahje financiare në vitin e parë të punës.
Vjosa dhe Biondina theksuan që studentët të cilët 
mendojnë të krijojnë një projekt duhet së pari 

të identifikojnë nevojën që duhet adresuar, 
pastaj të shihet se ky projekt a ofrohet nga 
të tjerët apo jo. Gjithashtu, ata tregojnë se 
cilat janë edhe shkathtësitë kryesore për 
ata që duan të vetëpunësohen ose fillojnë një 
projekt. “Bashkëpunimi i duhur me të tjerët, 
planifikimi, komunikimi i rregullt me ata të 
cilët janë përfshirë në projekt, menaxhimi 
i kohës për të arritur synimet e caktuara, 
durimi në kohëra të vështira të projekteve, 
etj. janë disa nga shkathtësitë kryesore që 
duhet t’i kenë studentët”, shprehet Vjosa. 

KARRIERA

Udhëheqja e zhvillimit të shër-

bimeve të karrierës në një të 

ardhme të pasigurt: Sigurimi i 

qasjes, integrimit dhe inovacionit
Shumë qeveri në vende të ndryshme të botës kanë zhvilluar politi-
ka, programe e shërbime për t’iu ndihmuar individëve, familjeve 
e komuniteteve që ata të mësojnë për arsimin dhe punën, si dhe të 
kenë tranzicion e menaxhim të suksesshëm të karrierës. Këto “ndë-
rhyrje” në zhvillimin e karrierës mund të inkuadrohen në sistemin 
arsimor, në shërbimet për punësim, si dhe në vende pune apo ko-
munitete tjera. Aktivitetet që përbëjnë programet e zhvillimit të kar-
rierës janë të shumëllojshme dhe mund të realizohen në një numër 
të madh mënyrash. Zhvillimi i karrierës lidhet ngushtë me një gamë 
të gjerë të agjendave qeverisëse. Më së shumti, zhvillimi i karrierës 
ka të bëjë me: 1. Politikat ekonomike, duke rritur efikasitetin e tre-
gut të punës dhe duke gjetur shkathtësitë që i nevojiten ekonomisë; 2. 
Politikat arsimore, duke iu ndihmuar qytetarëve të kuptojnë hapat e 
duhur të edukimit dhe të konsiderojnë se si t’i shfrytëzojnë njohuritë e 
tyre në praktikë; 3. Politikat shoqërore, duke garantuar barazi në qa-
sjen në arsim dhe mundësi punësimi dhe duke iu ndihmuar qytetarëve 
të kenë njohuri kritike mbi sistemin e arsimit dhe tregun e punës.

Konteksti dhe sfidat për politikat e zhvillimit të karrierës

Ka shumë faktorë politikë, shoqërorë, ekonomikë e teknologjikë, që nd-
ikojnë në jetën dhe karrierën e njerëzve. Këtu hyjnë faktorë si autom-
atizimi, konfliktet, ndryshimet demografike (p.sh. plakja e popullsisë), 
digjitalizimi, jostabiliteti politik, pabarazia shoqërore, urbanizimi, rritja 
e burimeve jo të verifikuara të informacionit (duke përfshirë këtu edhe 
informacionet për karrierë), etj. Këto çështje e formësojnë karrierën 
e njerëzve, duke hapur mundësi të reja dhe duke sjellë sfida të reja. 
Për shumë njerëz, përballja me ndryshime do të thotë riaftësim në 
fusha të reja, zhvillim i mëtejshëm i aftësive, i qëndrimeve personale, 
përfshirë këtu edhe aftësi të reja në menaxhimin e karrierës. Këto 
çështje paraqesin sfida edhe për organizata e kompani, kur bëhet 
fjalë për rekrutimin, mbajtjen dhe zhvillimin e suksesshëm të stafit. 

Rekomandohet që shtetet të zhvillojnë strategji ndërsektoriale për zh-
villimin e karrierës dhe ta integrojnë atë strategji në politikat arsimore, 
ekonomike dhe shoqërore, të fuqizojnë faktet kualitative dhe sasiore në 
zhvillimin e karrierës për të mbështetur vendimet në lidhje me politi-
kat dhe praktikat e zhvillimit të karrierës, të krijojnë mekanizma për të 
mësuar dhe shkëmbyer informata nga politikat dhe praktikat ndërkom-
bëtare si dhe të sigurojnë që programet dhe shërbimet e zhvillimit të 
karrierës zhvillojnë aftësitë e qytetarëve të menaxhojnë karrierën e vet. 

Qëllimet dhe qasja në zhvillimin e karrierës

Zhvillimi i karrierës mbështet arritjen e një rangu të gjerë të qëllimeve 
të politikave shoqërore. Për rininë, qëllimet shoqërore përfshijnë uljen 

e numrit të atyre që ndërpresin shkollimin herët, angazhimin e tyre në 
shkolla të larta profesionale, mbështetjen e kalimit të suksesshëm në 
shkollim, trajnim dhe punësim, si dhe fuqizimin e rinisë, të ndjekin karri-
erën në fushat e tyre të preferuara. Për të rriturit, politikat shoqërore 
përfshijnë riaftësimin dhe aftësimin e mëtejshëm, mësimin tërëjetësor, 
punësimin dhe punësueshmërinë si dhe menaxhimin e ndryshimeve të 
shpeshta të punës. Për punëdhënësit, politikat shoqërore kanë të bëjnë 
me adresimin e mungesës së punëtorëve të aftë dhe përshtatshmërinë 
e punëtorëve. Në anën tjetër, sistemi i arsimit përfiton nga vijimi, 
performanca dhe ngritja profesionale e studentëve/nxënësve.

Rekomandohet ngritja e vetëdijes për, dhe qasjen në, programet 
dhe shërbimet e zhvillimit të karrierës, njohja e llojllojshmërisë së 
përdoruesve të programit të zhvillimit të karrierës si dhe sigurimi 
që shërbimet e këtij programi t’i përshtaten kësaj llojllojshmërie.

Integrimi i zhvillimit të karrierës në shoqërinë e gjerë

Zhvillimi i karrierës është një aktivitet i komplikuar që kërkon bash-
këpunim mes aktorëve të ndryshëm. Brenda qeverisë, është e nev-
ojshme të koordinohen aktivitetet e ministrive të ndryshme, përde-
risa jashtë qeverisë sindikatat, edukatorët dhe qytetarët kanë hise 
në politikat, programet dhe shërbimet që u ofrohen. Një sfidë kyçe 
për politikat e zhvillimit të karrierës është gjetja e mënyrave për 
t’u siguruar se të gjithë aktorët punojnë së bashku me efikasitet.

Rekomandohet themelimi i mekanizmave për të mbështetur koordinimin 
dhe bashkëpunimin mes departamenteve qeveritare dhe agjencive që 
janë përgjegjëse për zhvillimin e karrierës dhe programet e këtij lloji, të 
fuqizohen qytetarët të formësojnë programet dhe shërbimet e zhvillim-
it të karrierës si dhe zhvillimi e furnizimi i një departamenti shtetëror 
për të mbështetur konsultimin dhe koordinimin e zhvillimit të karrierës.

Udhëheqja e ndryshimeve inovative për të ardhmen

Politikat dhe praktikat e zhvillimit të karrierës vazhdojnë të lëvizin në 
raport me ndryshimet më të gjera shoqërore. Është me rëndësi që poli-
tikëbërësit të kuptojnë mundësitë e ofruara nga një numër i madh i inova-
cioneve dhe të konsiderojnë se si t’i përdorin këto inovacione në kontekste 
të caktuara. Siguroni burime për të mbështetur inovacionin dhe hapë-
sirën testuese për programet dhe shërbimet e zhvillimit të karrierës.

Rekomandohet të përshtatet një qasje e integruar dhe transfor-
mative dhe multimediale për arritjen e objektivave të programeve 
dhe shërbimeve të zhvillimit të karrierës si dhe të sigurohet që  
profesionistët e zhvillimit të karrierës të jenë të trajnuar mirë 
dhe të mbështetur në mënyrë që të sjellin risi në punën e tyre.
kompetansenorge.no/iccdpp2019
Komunikatë e Simpoziumit të 9-të Ndërkombëtar për Zhvillimin e Karrierës dhe 
Politikës Publike në Tromsø, Norvegji,  17-20 Qershor 2019.

Sfidat e reja të botës bashkëkohore kërkojnë nga ne të jemi 
vazhdimisht në  hap me kohën. Kjo dukuri është edhe më e 
theksuar kur kemi të bëjmë me punësimin.

Shumë studentë druajnë se programet e tyre nuk u ofrojnë 
mundësi për punësim. Mirëpo, ka shumë gjëra që studentët bëjnë 
në mënyrë që ta kenë më të lehtë qasjen e tyre në tregun e punës.

Në vazhdim janë disa këshilla se si ta bëni veten më të kërkuar 
për punë?

  -Zgjerojeni rrjetin tuaj! Nuk ka shumë rëndësi se çfarë 
profesioni kanë njerëzit, të cilët i njeh, me rëndësi është se 
njeh shumë njerëz. Mediat sociale si LinkedIN dhe platforma 
“e-Karriera” e UP-së ju mundësojnë të lidheni me profesion-
istë të ndryshëm;

  -Është shumë e rëndësishme t’i dini prioritetet tuaja. Uni-
versiteti është i pari. Vetëm duke edukuar veten, ju arrini të 
jeni ndër profesionistët më të mirë të fushës, rrjedhimisht 
secili punëdhënës do të donte të jeni pjesë e ekipit të tyre. 

  -Teknologjia është kyçe. Shumë biznese përdorin mjete te-
knologjike, të cilat ju duhet të jeni në gjendje t’i përdorni. Ju mund 
të mësoni si të përdorni softuerë të shumtë online dhe pa pagesë 
(p.sh. programet e Microsoftit). QZhK-ja, në bashkëpunim me 
institucione të ndryshme, gjithashtu organizon sesione infor-
muese për t’i mësuar studentët se si ta përdorin teknologjinë.

  -Pajisuni me aftësi të reja. Njohja e gjuhëve të hua-
ja mund të jetë faktori vendimtar se a e merrni vendin 
e punës, për  të cilin keni aplikuar apo jo, prandaj mësoni 

një gjuhë të re, qoftë anglisht, gjermanisht, frëngjisht, etj.

  -CV-ja dhe letra e motivimit janë elementet e para 
që punëdhënësit tuaj do të shohin nga ju. Prandaj, sig-
urohuni se këto dy dokumente të prezantojnë më të 
mirën prej jush! QZhK-ja vazhdimisht ofron trajnime dhe 
mundësi këshillimi se si t’i përgatisni këto dokumente. 

  -Përgatitja për intervistë është faktor në vete. Është 
hera e parë që punëdhënësit do t’ju takojnë personalisht 
dhe mundësia juaj e parë të lini përshtypje të mira tek ta. 
Prandaj, mospërgatitja për intervistë nuk ju falet. Ju keni 
vetëm një mundësi të shkëlqeni, prandaj mos e lini në dorë 
të fatit. Interesohuni për punëdhënësin online, mësoni për 
projektet më të rëndësishme të kompanisë, për misionin 
dhe vizionin e tyre, etj. Veshja dhe paraqitja juaj tregon 
shumë për ju, prandaj kushtojini vëmendje asaj se si dukeni. 

  -Askush nuk do të punësojë njerëz qe përçojnë neg-
ativitet, prandaj në letër motivimi përdorni fjalë 
që tregojnë se ju jeni njeri me shumë energji pozi-
tive, në intervistë buzëqeshni dhe tregoni vetëbesim!

  -Kërkoni përvoja të ndryshme pune. Vullnetarizmi e 
puna praktike ju japin njohuri dhe aftësi që shkolla nuk jua 
jep. Edhe punët me orar të pjesshëm kanë vlerë. Shumë 
kompani kërkojnë praktikantë përmes QZhK-së, pran-
daj na ndiqni në “e-Karriera” dhe në Facebook!

“Vullnetarizimi e puna 
praktike ju japin njohuri 

dhe aftësi që edukimi nuk 
ua jep.”

Si ta bëni veten më të kërkuar për punë?

-iStock/Gallo Images

Statistika të hulumtimeve
Në janar të këtij viti, QZhK ka lansuar dy pyetësorë, atë për studentët dhe për punëdhënësit. Qëllimi i hulumtimit me 
studentët është të kuptuarit e nevojave të studentëve për shërbime të karrierës dhe planifikimin në karrierë, derisa 
hulumtimi me punëdhënësit ka qëllim matjen e nivelit të kënaqshmërisë me aftësitë e të diplomuarve dhe mundësitë 
për fuqizimin e punësueshmërisë së tyre.  Deri tani, pyetësorin e kanë plotësuar 490 studentë të të gjitha njësive 
akademike, derisa atë për punëdhënësit  e kanë plotësuar 33 institucione publike dhe private.  Po paraqesim mëposhtë 
disa statistika me rezultatateve te dala nga hulumtimi i cili ende vazhdon.  

Hulumtimi me studentë

Sipas rezultateve të deritanishme, vërehet nevoja e studentëve për të zhvilluar aftësitë e komunikimit me shkrim dhe 
me gojë sidomos për përpilimin e letrës motivuese, kërkesave si dhe përgatitjen për intervistë pune. 

NR.1, maj 2020 

Sa i përket planifikimit të karrierës pas studimeve, shumica e respodentëve (53.5 %) dëshirojnë të punësohen në 
sektorin publik, 19.6% të hapin biznesin e vet ndërsa 18% të punësohen jashtë vendit. Studentët shpehin nevojën që 
pas studimeve të përfshihen në punë praktike(28.8%), të kryejne trajnime profesionale (32%) por edhe të vazhdojnë 
studimet jashtë vendit (29%).

Hulumtimi me punëdhënësit

Qendra për Zhvillm të Karrierës bën ndëlidhjen e studentëve me tregun e punës duke promovuar profilet e insti-
tucioneve dhe kompanive të ndryshme në Kosovë si dhe rrjetizimin e punëdhënësve me studentët përmes aktiviteteve. 
Sipas punëdhënësve të anketuar, shumica e tyre (81.8%) do të pranonin 1-3 studentë në praktikë në institucionin e 
tyre. 

Sa i përket gatishmërisë për të kontribuar në përgatitjen profesionale të studentëve, 60.6% e punëdhënësve thonë 
se do të ofronin praktikë me pagesë, 57.6% do të ofronim mundësi punësimi, 51.5% do të ofronin vizita të studentëve, 
36.4% do të ofronin trajnime derisa 39.4% do të ofronin këshilla mbi përgatitje për tregun e punës. 

Punëdhënësit shprehen se studentët kanë më shumë nevojë të zhvillojnë shktahtësitë e komunikimit me shkrim (75.8%) 
sesa ato me gojë (57.6%). Gjithashtu, 72.7% e tyre shprehen se studentët kanë nevojë të zhvillojnë aftësitë e buta, 
69.7% e tyre shprehen se studentë kanë nevojë të zhvillojnë aftësitë praktike të punës, aftësitë kompjuterike specifike 
(57.6%), aftësitë e komunikimit në gjuhë angleze (51.5%). 

NR.1, maj 2020 

Edhe vendi ynë Kosova, ashtu si e gjithë bota po përballet me virusin 
COVID-19.  Në 31 dhjetor 2019, disa raste me pneumoni u paraqitën në Wu-
han, provinca Hubei në Kinë ku shumica e tyre raportonin ekspozim në një 
treg të madh të produkteve ku shiteshin shumë lloje të kafshëve të gjalla. 
Ky koronavirus i ri u identifikua si COVID- 19 dhe nga Kina filloi të përhapej 
gjithëandej botës. Në Kosovë testimet e para për COVID- 19 filluan nga 08 
shkurti 2020 në Laboratorin Mikrobiologjisë e Molekulare në Institutin 
Kombëtar të Shëndetësisë Publike të Kosovës, me metodën RT-PCR, dhe 
rasti i parë i konfirmuar u bë i ditur për opinionin e gjerë përmes me-
diave me datën 13 mars 2020. IKSHPK si trup teknik i Ministrisë së Shën-
detësisë dhe në bashkëpunim edhe me Shërbimin Spitalor Klinik Univer-
sitar të Kosovës, Organizatën Botërore të Shëndetësisë dhe Qendrat për 
Kontrollën e Sëmundjeve (CDC/ECDC) ka hartuar Planin kombëtar dhe të 
veprimit për mbikqyrjen e COVID-19 me të gjitha veprimet dhe materialet 
e nevojshme. Në IKSHPK, në vazhdimësi mbikqyren të gjitha kontaktet 
e rasteve si dhe kontaktet e kontakteve duke i obliguar për vetëizolim 
dhe kërkim të ndihmës mjekësore nëse kanë nevojë. Vëmendja kryesore 
për zbatimin e aktiviteteve në lëminë e komunikimit dhe informimit të 
popullatës në Kosovë është e drejtuar në informimin dhe komunikimin 
për ndryshimin e sjelljeve, në bazë të të cilave individët dhe bashkësia 
do t’i ndërrojnë sjelljet e rrezikshme, duke i pranuar sjelljet e shëndosha 
dhe të sigurta si dhe duke i përshtatur ato konform rrezikut potencial. 

Edhe Universiteti i Prishtinës ka ndërmarrë veprime të men-
jëhershme për mbrojtje dhe parandalim të COVID-19 në 
Kosovë. Disa nga aktivitetet e realizuara deri tani janë: 

- Mbajtja e ligjeratës informuese live, rreth COVID-19, 
organizuar nga Fakulteti i Mjekësisë dhe Rektorati i 
UP-së nga drejtori i Departamentit të Mikrobiologjisë 
në Institutin Kombëtar të Shëndetësisë Publike;

- Është përgatitur përmbledhje informuese nga 
FM për stafin dhe studentët në lidhje me COVID–19, 
e qasshme në: https://uni-pr.edu/desk/inc/
media/03DE72A7-0683-418A-B640-E7AB56C406DC.pdf;

- Në mbledhjen e menaxhmentit është marrë vendim për 
themelim të Komisionit për Emergjenca në kuadër të UP-së;

- Ndërprerja e procesit mësimor në 
hapësirat e UP-së, sipas vendimit të qeverisë; 

- Ndërkaq, deri në përfundim të periudhës së pezullimit të 
procesit mësimor, të caktuar nga Qeveria e Republikës 
së Kosovës, të gjitha aktivitetet e zgjedhjeve në UP 
janë zhvendosur për aq ditë sa do të zgjasë pezullimi;

- Është lansuar mësimi virtual që nga 16 mars 2020;
- Janë reduktuar në veprime esenciale dhe staf esencial, 

punët në të gjitha nivelet e UP-së, përveç stafit të 
sektorit të shëndetësisë dhe të sektorit të sigurisë;

- Janë pezulluar të gjitha aktivitetet kulturore 
dhe sportive në Universitetin e Prishtinës.

- Eshtë shtyer mbajtja e Universitetit Veror Ndërkombëtar;
- Janë marrë të gjitha masat për mbrojtje të stafit, siç janë: 

pajisja me mjete dezinfektuese dhe materiale informuese 
nga burimet e IKSHPK, MSH, OBSH, ECDC/CDC, dezinfektimi 
i objekteve dhe menaxhimi i mbeturinave në objektet e 
njësive akademike dhe objekteve të tjera universitare;

- Janë informuar studentët dhe palët e tjera të interesuara 

- me email-ët kontaktuese se ku duhet t’i adresojnë 
çështjet esenciale që ata kanë për t’i adresuar në UP;

- Nga Dekanati i FM është siguruar lista e profesorëve 
të pensionuar të FM si dhe lista e studentëve vullnetarë 
të vitit të VI-të për praktikë në komuna të ndryshme;

- Janë vendosur linja telefonike në FM për përgjigje në pyetjet e 
qytetarëve, ku disa mjekë të rinjë, studentë të doktoratës dhe staf i 
angazhuar i FM janë duke punuar si vullnetarë në qendrën e thirrjeve 
të IKSHPK, të cilëve edhe ju janë ofruar hapësirat e Dekanatit të FM;

- FM ka vënë në dispozicion një aparat të ri- RT-PCR për të testuar 
Coronavirusin në IKSHPK si dhe Fakulteti i Bujqësisë dhe Veterinës 
(FBV) pos RT-PCR ka dhënë në dispozicion 500 kite gjithashtu;

- Studentët e programit Gjeodezi kanë krijuar 
hartë interaktive për shpërndarjen e COVID19 në 
Kosovë. E njëjta është pasqyruar në uebfaqen e UP-së;

- Është përgatitur një plan i komunikimit dhe 
vetëdijesimit për komunikim me stafin dhe studentët 
e UP-së gjatë periudhës sa përballemi me COVID-19; 

- Departamenti i Psikologjisë ka përgatitur kurs 
on-line me rreth 20 video për ankthin dhe 
menaxhimin e tij me studentët e studimeve master 
si dhe kolumnën rreth ruajtjes së shëndetit mental;

- Është bërë lansimi i video-mesazhit nga 
rektori Dema rreth Covid-19 me mesazhin 
Ruaj veten, familjen dhe shoqërinë, rri n’shpi! 

- Është përgatitur dhe shpërndarë pyetësori për të bërë 
një evaluim të Njohurive, Qëndrimeve dhe Praktikave 
(NjQP) dhe se sa janë duke u respektuar thirrjet zyrtare 
për mbrojtje dhe parandalim të COVID-19 në vend me 
studentët dhe stafin akademik e administrativ të UP-së;

- Stafi akademik i IKSHPK dhe Klinikës Infektive, Klinikave 
tjera e spitaleve, QKMF, është vazhdimisht i angazhuar 
në aktivitetet e rregullta ditore në punën profesionale e 
shkencore në ekipe të kujdestarive, kujdestaritë në qendrat e 
thirrjes për këshillat me qytetarët, në pranimin në qendrat e 
karantinës dhe në laboratore, qendrën emergjente në IKSHPK, 
task forcë, media, dhe grupe tjera sipas planifikimit të bërë.

Prof.asoc.dr Merita Berisha

Kryesuese e Komitetit të krizës në UP

Përballja me COVID-19 në 
Kosovë dhe veprimet e UP-së



“e- Karriera” është plat-
formë digjitale e Univer-
sitetit të Prishtinës e 
cila u ofron studentëve 
mundësi informimi për 
ngjarje të ndryshme dhe 
shpallje pune, mundësi ap-
likimi për pjesëmarrje në 
trajnime dhe aktivitete të 
ndryshme,  përpilimin e CV-
së dhe letrës motivuese si 
dhe njohjen e profileve të 
ndryshme të kompanive ku 
studentët mund të punëso-
hen në të ardhmen. Kjo 
platformë është në shër-
bim të të gjithë studentëve 
të Universitetit të Prisht-
inës përmes ueb faqes:  
e k a r r i e r a . u n i - p r . e d u .

Disa prej studentëve me 
të cilët kemi biseduar janë 
të mendimit që “e-Karri-
era” është një platformë e 
cila i ndihmon studentët në 
shumë aspekte, si me infor-
mata rreth aktiviteteve dhe 
trajnimeve që mbahen në 
QZhK, me informata rreth 
aktiviteteve që organizon 
Universiteti i Prishtinës 
në përgjithësi, me mundë-
si  zhvillimi profesional të 
studentëve duke filluar nga 
lehtësirat për përpilimin 
e CV-së, letrës motivuese 
e deri në përgatitjen për 
tregun e punës. Përmes 
platformës “e-Karriera” 
studentët informohen edhe 
për mundësi të kryerjes 
së punës praktike/punës 

vullnetare në institucione 
të ndryshme. Greta Eshrefi 
dhe Leotrim Pajaziti janë dy 
prej studentëve përfitues 
të punës vullnetare në QZhK 
të cilët janë informuar 
për këtë mundësi përmes 
platformës “e-Karriera”

”Përmes platformës 
“e-Karriera” jam njoftuar 
për shumë module trajnimi 
që mbahen për studentët e 
Universitetit të Prishtinës. 
Në përgjithësi, ndihmesa 
ka qenë jashtëzakonisht e 
madhe me shërbimet që 
ofron Qendra për Zhvillim 
të Karrierës për studentët. 
Përparësi e platformës 
“e-Karriera”  është dig-
jitalizimi i shërbimeve të 
karrierës dhe ofrimi i tyre 
sa më afër studentëve”, 
thotë Leotrimi, student i 
Fakultetit Juridik në UP.

Në anën tjetër, Greta Esh-
refi  studente në Fakultetin 
e Inxhinierisë Elektrike dhe 
Kompjuterike tregon se 
është vizitore e rregulltë 
e platformës “e-Karriera” 
meqë postimet  janë në 
shërbim të studentëve në 
kohën e duhur. “Postimet 
në “e-Karriera” më kanë 
tërhequr të aplikoj për 
pjesëmarrje në trajnime të 
ndryshme, meqë aty infor-
mohem për shumë mundësi 
të cilat nuk i gjejë në plat-
forma tjera”, thotë Greta.   

Nëpërmjet platformës 
“e-Karriera”, QZhK përku-
shtohet të ndihmojë stu-
dentët e Universitetit të 
Prishtinës në zhvillimin e 
shkathtësive akademike 
të tyre. Studentët vizitorë 
në “e-karriera” theksojnë 
rëndësinë e kësaj platforme 
duke filluar nga ofrimi i 
ndihmës për gjërat elemen-
tare të përgatitjes për tre-
gun e punës  e deri në përm-
bushjen e perspektivave 
të një studenti shembullor.

Sipas këtyre studentëve, 
kjo platformë duhet për-
dorur nga çdo studentë 
i Universitetit të Prisht-
inës sepse është gjëja më 
e mirë që u ofrohet stu-
dentëve.  Platforma“e-Kar-
riera” do t’i duhet çdo 
studenti andaj duhet të fil-
lojnë të përfitojnë nga kjo 
platformë,” thekson Greta.

“e-Karriera” u ofron 
mundësinë e krijimit të 
CV-së duke shfrytëzuar 

opsionet për të kyrsyer 
kohë në përpilimin e tij.  Ar-
diane Kuqica, studente në 
Fakultetin e Bujqësisë dhe 
Veterinarisë ështe vizitore 
e rregulltë e platformës 
dhe CV-në e ka krijuar 
përmes kësaj platforme. 

 “Në platformën “e-Kar-
riera” kam krijuar CV-në 
time të parë. Mendoj se 
platforma “e-Karriera” 
është shumë e mirë për 
shumë arsye, e mbi të të 
gjitha sepse në këtë plat-
formë mund të krijosh 
CV- në tënde, një letër mo-
tivuese, të informohesh për 
trajnime, evente dhe shumë 
aktivitete të Universitetit 
të Prishtinës dhe tregut 
të punës”, thotë Ardiana. 

Për t’u kycur në “e-Kar-
riera” vizitoni ueb faqen: 

ekarriera.uni-pr.edu  
dhe vendosni nr. e SEMS 

ID-së dhe fjalëkalimin 
e njëjtë që përdorni në 

SEMS.

Përmes "e-Karriera" - më afër mundësive për zhvillim në karrierë

Punëdhënësit promovojnë mundësitë për studentët në 
"e-Karriera"

Qendra për Zhvillim të Karrierës e Universitetit të Prisht-
inës ofron falas për institucionet publike dhe kompanitë 
vendore e ndërkombëtare mundësinë e promovimit 
të mundësive për studentë dhe të diplomuarit përmes 
shpalljes së njoftimeve për vende të lira të punës, punëve 
me honorar dhe praktikës  për studentë, prezantimin e 
kompanive dhe promovimin e mundësive për punësim dhe 
punë praktike në institucionin përkatës si dhe ndërlidhjen 
me studentë dhe të diplomuarit e Universitetit të Prisht-
inës në platformën “e-Karriera”.

• Si të krijoni profilin e kompanisë tuaj në e-Karri-
era?

Dërgoni kërkesën për profil në emailin qzhk@uni-pr.
edu. Në emailin tuaj do të pranoni linkun për krijim-
it e llogarisë tuaj në “e-Karriera” (e-mail-i pranohet 
nga  noreply_careercenter- Regjistrimi në QZhK). Pasi të 
keni krijuar fjalëkalimin, ju do t’i qaseni ueb faqes ekar-
riera.uni-pr.edu ku: 

USERNAME - është emaili në të cilin e keni pranuar linkun;

FJALËKALIMI - është fjalëkalimi i sapokrijuar nga ju;

Vëmendje: Nëse dëshironi të keni qasje nga ndonjë 
email tjetër, atëherë na shkruani që t’ju dërgojmë linkun 
për krijimin e llogarisë. Në platformën “e-Karriera” 
keni mundësi të rifreskoni të dhënat e kompanisë/in-
stitucionit tuaj dhe të publikoni shpallje. Në platformën 
“e-Karriera” kanë qasje të gjithë studentët dhe të diplo-
muarit e UP-së për të lexuar shpalljet e juaja.

Universiteti i Prishtinës ndërton pjerrinat për 
studentët me nevoja të veçanta

Të gjithë njerëzit duhet të kenë mundësi të barabartë për t’u 
arsimuar, pavarësisht nga aftësia e kufizuar e tyre. Përkrah-
ja dhe respekti për shumëllojshmërinë duhet të avancohet. 
Qasja në arsimin e lartë personave me aftësi të kufizuar u 
siguron të gëzojnë mundësi të barabarta. 

Universiteti i Prishtinës është angazhuar maksimalisht që t’i 
realizojë të gjitha objektivat dhe detyrat qe parashihen në 
Planin strategjik të Universitetit të Prishtinës “Hasan Prishti-
na” 2017-2019. Një ndër objektivat e planit strategjik është 
edhe mbështetja e duhur për të hapur perspektiva për stu-
dentët me nevoja të veçanta si në arsimin e lartë ashtu edhe 
në zhvillimin e karrierës së tyre. Masa e parë e paraparë 
në planin strategjik është qasja e studentëve  me nevoja të 
veçanta në të gjitha ndërtesat. 

Nga janari i këtij viti, është lehtësuar qasja e studentëve dhe 
personave tjerë me nevoja të veçanta në ndërtesën e Rek-
toratit të UP-së përmes shtegut të pjerrtë që është ndërtuar 
në hyrje të objektit. Universiteti i Prishtinës është i përku-
shtuar në largimin e çfarëdo pengese që mund të paraqitet 
në të mësuar dhe pjesëmarrjen e studentëve me nevoja të 
veçanta. 

Gjithashtu, përmes Qendrës për Zhvillim të Karrierës në UP, 
për studentët me dëmtime fizike, dëmtime në të pamurit dhe të 
dëgjuarit ofrohen trajnime mbi përgatitjet për tregun e punës, 
si dhe këshilla e ndihmë direkte në përgatitjen e dokumenteve 
për aplikim në punë dhe  zhvillimin e shkathtësive të buta. 

NR.1, maj 2020 

Më 11 mars 2020, Universiteti i Prisht-
inës “Hasan Prishtina” ndërpreu pro-
cesin mësimor, si masë mbrojtëse nga 
koronavirusi “COVID-19”, pas vendimit 
të Qeverisë së Kosovës për ndërprerje 
të mësimit në të gjitha nivelet e arsimit. 
Menjëherë të nesërmen, Universiteti i 
Prishtinës “Hasan Prishtina” ka mbajtur 
mbledhje të jashtëzakonshme të me-
naxhmentit dhe të Këshillit Drejtues, ku 
u morrë vendimi për fillimin e përgatit-
jeve për ofrimin e mësimit virtual për 
studentët e UP-së. 

Zyra e Teknologjisë së Informacionit 
në UP u mobilizua që në afat rekord 
të sjellë para stafit akademik dhe stu-
dentëve detajet se si do të funksionojë 
mësimi virtual. Pas tre ditësh, Universi-
teti i Prishtinës “Hasan Prishtina” njof-

toi të gjithë studentët se janë finalizuar 
përgatitjet për të vijuar me mësim 
virtual. Secilit studentë i është krijuar 
e-mail i personalizuar në Google “G 
Suite for Education”, në mënyrë që ata 
të mund të vazhdojnë mësimin online, 
pa pengesë, gjatë kohës së masave të 
marra për evitim të kontaktit fizik.

Në periudhën kohore 16 mars – 26 
prill 2020, gjatë së cilës Universiteti 
i Prishtinës është duke implementuar 
procesin e mësimdhënies në distancë, 
numri i vijuesve të orëve mësimore në 
distancë përmes platformës Google 
Hangouts Meet ka qenë 17,907 stu-
dentë të të drejtimeve dhe shkallëve 
të studimit. Gjatë së njëjtës periudhë, 
numri i mësimdhënësve të cilët kanë 
mbajtur këto orë mësimore, ka qenë 

1,290 staf akademik. Shifrat e paraqi-
tura në fotografi dëshmojnë interesim 
dhe pjesëmarrje të jashtëzakonshme të 
stafit dhe studentëve në mësim virtu-
al. Deri më 27 prill 2020, janë mbajtur 
35,924 orë mësimore akademike. 

Gjithashtu, më 27 mars 2020, UP-ja pub-
likoi Udhëzuesin me detajet për mbrojtje 
të temave përmes metodës virtuale si 
dhe procedurat e paisjes me diplomë. 
Si rrjedhojë, më 10 prill 2020, Besnik 
Emërllahu, u bë studenti i parë që temën 
e diplomës arriti ta mbrojë në mënyrë 
virtuale. 

UP-ja implementon me sukses mësimin virtual

Alumni UP (AUP) është shoqatë e të diplomuarve të Universitetit të 
Prishtinës “Hasan Prishtina”. Qëllimi i themelimit të AUP është krijimi 
i mundësive për alumni të UP-së për të dhënë kontributin nga përvoja 
e tyre dhe për të qenë pjesë integrale e ndryshimeve pozitive në UP; 
për të bërë rrjetizimin e alumni të UP-së; ndërkombëtarizimin e UP-së; 
nxitjen dhe udhëheqjen e bashkëpunimeve me akterët e rëndësishëm, 
partnerët ndërkombetarë e vendor, shoqërinë civile si dhe mbledhjen 
e donacioneve për mbështetjen e UP-së. 

Alumni UP ka në fokus mbarëvajtjen profesionale të individëve që kanë 
kryer studimet në Universitetin e Prishtinës “Hasan Prishtina“dhe 
ndërlidhjen e tyre. Nëpërmjet takimeve dhe aktiviteteve, ndihmon në 
transmetimin e ideve, nismave, inovacionit, bashkëpunimeve ndërmjet 
njëri- tjetrit të cilat janë mëse të nevojshme pas procesit të diplomim-
it dhe sidomos gjatë përballjes me tregun e punës.

Anëtarët e Alumni do të japin informacione, këshilla karriere dhe 
mbështetje në formimin profesional të të diplomuarve tjerë dhe të 
studentëve aktual. Shoqata e diplomuarve të Universitetit të Prishtinës 
“Hasan Prishtina“ mbledh rreth vetes të gjithë të diplomuarit e saj të 
të gjitha niveleve të sudimit. Qëllimi i këtij shërbimi është lidhja e të 
gjitha gjeneratave të studentëve të UP-së, për të krijuar bashkëpunim 
të vazhdueshëm dhe krijimin e lidhjeve në mes të diplomuarve, profe-
sorëve të fakulteteve përkatëse, bashkësisë më të gjërë akademike 
dhe punëdhënësve.

Aktivitetet tona

-Të gjithë anëtarëve u mundësojmë regjistrimin online, qasjen e 
shpejtë dhe efikase në informacionet tona dhe në kontaktet e ndërs-
jella;

- Organizimi i tryezave të rrumbullakëta, seminareve e konferencave 
në të cilat do të trajtohen cështjet ekonomike e shoqërore;

- Organizimi i programeve për aftësim dhe trajnim të anëtarëve të 
Alumni UP në kontekstin e informimit më të mirë për trendet zhvilli-
more dhe kërkesat e tregut;

- organizimi i takimeve të anëtarëve të Shoqatës me studentët aktu-
alë, për t’ ua përcjellë përvojat e tyre;

- Organizimi i takimeve zyrtare të rjetit Alumni UP (p.sh. përvjetorët, 
festat dhe shënimet e datave të rëndësishme);

- Formimi i bazës së të dhënave, ashtu që anëtarët e Asociacionit 
Alumni, përmes bashkëpunimit të ndërsjellë, të kenë qasje ne infor-
macione dhe në mundësitë për trajnime të mëtejshme dhe aplikime 
në pozita të cilat iu përgjigjen më shumë kualifikimeve dhe aftësive të 
tyre.

Pse duhet te jesh pjesë e Shoqatës “Alumni UP”?

Anëtarë të Shoqatës AlumniUP mund të bëhen të gjithë ata individë 
të cilët kanë kryer studimet në Universitetin e Prishtinës “Hasan 
Prishtina“ ose kanë qenë pjesë e Universitetit Veror të Prishtinës. 
Kurrë nuk je larg botës akademike kur je pjesë e Alumni UP!

Duke qenë pjesë e “Alumni UP”:

Ke mundësinë e prezantimit të punës tënde para të diplomuarve tjerë 
dhe studentëve në Universitetin e Prishtinës “Hasan Prishtina “.

Ke mundësinë e shkëmbimit të informatave rreth mundësive për 
zhvillimin e karrierës.

Je pjesë aktive e jetës sociale, edukative dhe kulturore.

Je pjesë e projekteve më të rëndësishme të Universitetit të Prisht-
inës “Hasan Prishtina“.

Anëtarësimi

Anëtër i Shoqatës “Alumni UP” mund të bëhet çdo i diplomuar në 
Universitetin e Prishtinës “Hasan Prishtina“duke u regjistruar online.

Kontakt:

Zyra e ALUMNI UP

Biblioteka Kombëtare e Kosovës, kati përdhesë

Universiteti i Prishtinës “Hasan Prishtina”

Email: alumni@uni-pr.edu

Skype: asociacionialumniup@gmail.com

Facebook: facebook.com/Asociacionialumni

Ueb: alumni.uni-pr.edu

Shoqata "Alumni UP"- e përkushtuar për ndërtimin e 

bashkëpunimit efektiv me të diplomuarit e UP-së

